
ዜናዜና

ኣመሓዳሪት ዞባ ሰ/ቀ/ባሕሪ፡ ምስ ነበርቲ ጊንዳዕ ዘትያ

ኣመሓዳሪት ዞባ ሰ/ቀ/ባሕሪ ወ/ሮ 
ኣስመረት ኣብርሃ፡ ኣብ ንኡስ ዞባ ጊንዳዕ 
ምስ ኣመሓደርቲ፡ ኣካየድቲ ስራሕን 
ኣነባበርት ዓድን 17 ምምሕዳራት ከባቢ፡ 
ከምኡ’ውን ምስ ሓለፍቲ ኣብያተ-
ጽሕፈት መንግስቲ፡ ኣባላት ባይቶን 

ወከልቲ ህዝብን፡ ኣብ ተጠቃምነት መሬት 
ዘትያ።

ኣብ’ቲ ብ20 ጥቅምቲ ዝተኻየደ ርክብ፡ 
ወ/ሮ ኣስመረት፡ ብመሰረት ኣዋጅ ቊጽሪ 
58/94፡ ኣብ ትግባረ ሕጋጋት መሬትን 
ተጠቃምነቱን ዘተኰረ ሰፊሕ መብርሂ 
ድሕሪ ምሃብ፡ ዘይሕጋዊ ኣጠቓቕማ 
መሬት፡ ብቐንዱ ድማ ብኢደ-ወነንካ 
ኣባይቲ ምስራሕ ብሕጊ ስለዘሕትት፡ ነበርቲ 
ክጥንቀቑን ክቝጠቡን ብምዝኽኻር፡ 
ኣብ ምግትኡ ኵሎም ኣካላት መንግስቲ 
ብሓፈሻ፡ ኣመሓደርቲ ከባቢ ድማ ብፍላይ 
ንቑሕ ኣበርክቶ ክገብሩ ጸዊዓ።

ወ/ሮ ኣስመረት ኣስዒባ፡ ካብ ኣባላት 

ክፍሊ መሬት፡ ማይን ኣከባብን ከምኡ’ውን 
ክፍሊ ስታትስቲክስን ጂኦግራፍያዊ 
ስርዓተ-ሓበሬታን ዝቘመት ኮሚተ፡ 
ብዘይሕጋዊ ኣገባብ ንዝተታሕዘ መሬት 
ምጽራይ ከተካይደሉ ምዃና ኣነጺራ።

ንተሳትፎ ኮም ኣብ ምዓቃብ ማይን 
ሓመድን ሕሩም ሕዛእትን ድሕሪ 
ምምጓስ፡ ብዝለዓለ ክደፍኣሉ ኣዘኻኺራ።

ተሳተፍቲ ኣብ መወዳእታ፡ ኣብ ዝውጠን 
መደባት ኣበርክቶኦም ንምሕያል ቅሩባት 
ምዃኖም ብምርግጋጽ፡ ሕቶ ንመንበሪ 
ኣባይቲ ዝኸውን መሬትን መተካእታ 
ዘቤታዊ ጸዓትን ቅልጡፍ ፍታሕ ክናደየሉ 
ተላብዮም።

ኣብ መስመር ባረንቱ - ኣንቶረ 
ብሓደጋ መኪና ጉድኣት ወሪዱ

ሎሚ 24 ጥቅምቲ ኣብ መስመር 
ባረንቱ - ኣንቶረ ብዘጋጠመ ሓደጋ 
ምግምጣል ዓባይ ናይ ጽዕነት መኪና፡ 8 
ሰባት ክሞቱ ከለዉ፡ 13 ዜጋታት ኣካላዊ 
መጉዳእቲ ወሪድዎም፡ ኣብ ንብረት ድማ 
ከቢድ ዕንወት ስዒቡ።

እታ ኣብ ሰዓታት ቅድሚ-ቐትሪ ኣብ 
ከባቢ ሻካት ሓደጋ ዘጋጠማ መኪና፡ 
መለለዪ ሰሌዳ ER-3A-8120 ዝሰቐለት 
ኰይና፡ ካብ ባረንቱ ተበጊሳ ናብ ኣንቶረ 
ትጐዓዝ ምንባራ፡ ወኪል ኤሪና ሓቢሩ።

እቲ ሓደጋ ካብ ባረንቱ ኣስታት 12 
ኪሎ-ሜተር ርሒቑ ኣብ ዝርከብ ቦታ 

ከምዘጋጠመ ዝሓበረ፡ ኣብ ፖሊስ ትራፊክ 
ዞባ ጋሽ-ባርካ ሓላፊ መርመራ ሓደጋ ኣቶ 
ኢሳይያስ ብርሃነ፡ መራሒ መኪና ናይ’ታ 
ከቢድ ጽዕነት ዝነበራ መኪና ብሓደገኛ 
ኣገባብ ይመርሓ ከምዝነበረ ንዝተረኽበ 
ኣፈናዊ ሓበሬታ ኣረዲኡ።

ኣብ መወዳእታ፡ ኣብ’ቲ መስመር 
ብብዝሒ ሓደጋታት ስለዘጋጥም፡ 
መራሕቲ መካይን ጥንቁቓት ክኾኑ፣ 
ውሕስነት ብዘለዎ ኣገባብ ክመርሑ፣ 
ሕግታት ትራፊክ ከኽብሩ፣ ከምኡ’ውን 
ጥዕና መካይኖም ከረጋግጹን ሸለልትነት 
ከወግዱን ኣተሓሳሲቡ።

ዓንሰባ - ሓረስቶት ልዑል ምህርቲ ኣብ ዝህብ ቃጽዖታት 
ከተኵሩ መዘኻኸሪ ቀሪቡ

ሓረስቶት፡ ኣብ ክንዲ ኣብ ሰፊሕ 
መሬት፣ ብግቡእ ከመሓድርዎ ዝኽእሉን 
ርቡሕ ምህርቲ ኣብ ዝህብን ቃጽዖታት 
ከተኵሩ፡ ኣብ ጨንፈር ሚኒስትሪ ሕርሻ 
ዞባ ዓንሰባ ሓላፊ ኣሃዱ ልምዓት ዘራእቲ 
ኣቶ ተስፋብርሃን ሓጎስ ኣዘኻኺሩ።

ሓረስቶት ብሚኒስትሪ ሕርሻ ዝወሃቦም 
ስልጠና፡ ምኽርን ሓበሬታን ተኸቲሎም 
ምስ ዝሰርሑ ዝያዳ ውጽኢታውያን 
ከምዝዀኑ ዝጠቐሰ ኣቶ ተስፋብርሃን፡ 
ሓረስታይ ንለውጢ ድሉው ኮይኑ፡ 
ኣብ ሓጺር ግዜ ዝኣኽሉ፡ ከምኡ’ውን 
ምስ ክሊማን ሓመድን ዝሳነዩ ምሩጻት 
ኣዝርእቲ ክጥቀም ኣተሓሳሲቡ።

ሚኒስትሪ ሕርሻ፡ ምስ ትካላት ምርምር 
ብምትሕብባር ቀረብ ምሩጻት ኣዝርእቲ 
ንምውሓስ ይሰርሕ ከምዘሎ ብምሕባር፡ 
ኣብ ስርናይ - ኣቲላ፡ ሲድራን ፓቮንን፣ 
ኣብ ስገም - ተኾንዳዕን ቁሊሕን፣ ኣብ 

መሸላ - ሰዓረ፣ ኣብ ብልቱግ ድማ ኮናን 
ጨጓርን ዝኣመሰሉ ምሩጻት ኣዝርእቲ 
ብሰፊሑ ተዘሪኦም ከምዘለዉ ብምሕባር፡ 
ብርኩት ምህርቲ ይሕፈሶም ስለዘሎ፡ 
ብሓረስቶት ልዑል ተቐባነት ይረኽቡ 
ምህላዎም’ውን ኣፍሊጡ።

“ምዕቃብ ሓመድን ማይን፡ ኣብ 
ምኽዕባት እቶታውነት ሕርሻ ወሳኒ’ዩ” 
ዝበለ ኣቶ ተስፋብርሃን፡ ኣመጻጽኣ ዝናብ 
ተቐያያርን ዘይንቡርን ይኸውን ስለዘሎ፡ 
ጥብ ዝበለት ማይ ኣብ ሕርሻዊ መዓላ 
ከም እትውዕል ምግባርን ጠሊ ምዕቃብን 
ኣገዳስነቱ ልዑል ምዃኑ ኣገንዚቡ።

ሎሚ ዓመት፡ ብደረጃ ዞባ ክሕረስ 
ዝተወጠነ 58,820 ሄክታር ከምዝነበረን 
ልዕሊ 98 ሚእታዊት ከምእተተግበረን 
ብምግላጽ፡ ኣስታት 80 ሚእታዊ ኣእካል፡ 
11 ሚእታዊት ጥረታት፡ 9 ሚእታዊት 
ድማ ናይ ቅብኢ ኣዝርእቲ ምዃኑ’ውን 

ኣረዲኡ።

ንኩነታት ክራማት ብዝምልከት፡ 
ዝሓለፈ ዓመት ን105 መዓልታት 
ዝናብ ከምዝወቕዐ፣ ሎሚ ዓመት ግን 
እቲ መዓልታት 70 ጥራይ ከምዝነበረ፡ 
እንተዀነ ዘይንቡርን ልዕሊ ዓቐንን ዝናብ 
ከምዝወቕዐ ብምሕባር፡ እቲ ዝለዓለ 695 
ሚሊ-ሜተር ኣብ ነቚጣ ደቀምሓረ፣ እቲ 
ዝተሓተ 249 ሚሊ-ሜተር ድማ ኣብ 
ነቚጣ ገለት ከምእተመዝገበ ሓቢሩ።

ኣቶ ተስፋብርሃን ኣብ መወዳእታ፡ 
ዘራእቲ ኣብ ናይ ምእካብ ደረጃ በጺሑ 
ስለዘሎ፡ ካብ ጸያቕ ማዕጺድን ካልኦት 
ሓሳኹን ባልዓትን ንኽድሕን፡ ሓረስቶት 
ተቐላጢፎም ምህርቶም ክእክቡን ኣብ 
ግራውቶም ኮለላታት ከካይዱን ተላብዩ።

ዞባ ማእከል - ብቴክኖሎጂ ኮምፕዩተር 
ዝሰልጠኑ ተመሪቖም

ምምሕዳር ዞባ ማእከል፡ ንሰለሰተ ኣዋርሕ 
ብቴክኖሎጂ ኮምፕዩተርን መርበባትን 
ብክልሰ-ሓሳብን ተግባርን ዘሰልጠኖም 39 
ኣባላቱ፡ ብ17 ጥቅምቲ ኣመሪቑ።
እቲ ስልጠና፡ ብውህደት ክፍሊ 

ምምሕዳርን ፋይናንስን፡ ክፍሊ 
ስታቲስቲክስን ስርዓተ ጂኦግራፊያዊ 
ሓበሬታን፡ ከምኡ’ውን ኣሃዱ ምምዕባል 
ዓቕሚ-ሰብ ዝተወደበ’ዩ ነይሩ። 
ፍልጠትን ዓቕምን ኣባላት ኣብ መዳይ 

ቴክኖሎጂ ክብ ምባል፡ ኣብ ጽፈትን 
ስሉጥነትን ዝወሃብ ኣገልግሎት ዓቢ 
ኣስተዋጽኦ ከምዘለዎ ዝጠቐሰ፡ ዋና 
ዳይረክተር ክፍሊ ስታቲስቲክስን ስርዓተ 

ጂኦግራፍያዊ ሓበሬታን ኣቶ ቴድሮስ 
ተኽለ፡ እቲ ስልጠና ፈተናታት 
ዘጠቓለለ ከምዝነበረ ኣብሪሁ።
ሓላፊ ኣሃዱ ምምዕባል ዓቕሚ-ሰብ 

ኣቶ በረኸት ታደሰ ብግደኡ፡ ሰልጠንቲ 
ኣብ ዕለታዊ ስርሖም ንዝግልገሉሉ 
ኮምፕዩተራትን መርበባትን፡ ብዓቕሞም 
ክከናኸኑን ክጽግኑን ዘኽእሎምን ምስ 
ብዓል-ሞያ ብቋንቋ ክረዳድኡን ዘኽእሎም 
ትምህርቲ ከምዝቐሰሙ ብምሕባር፡ 
ብግቡእ ክጥቀሙሉ ተላብዩ። 
ኣብ መወዳእታ፡ ንተመረቕቲ ወረቐት 

ምስክር፣ ንኣሰልጣኒ ድማ ናይ ምስጋና 
ወረቐት ተዓዲሉ።

ሃገራዊ ፈደረሽን ኣትለቲክስ. . .ሃገራዊ ፈደረሽን ኣትለቲክስ. . .ዝላ ስነ ፍልጠት ኣብ 17 ዘመንዝላ ስነ ፍልጠት ኣብ 17 ዘመን “ሓኪም ክኸውን’የ ዝደልይ”“ሓኪም ክኸውን’የ ዝደልይ” ኣብነታዊ ኣልማዒ ተምሪ. . .ኣብነታዊ ኣልማዒ ተምሪ. . .

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ሙሴ ገ/እግዚኣብሄር

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.113395-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ
ፋጥና ኣድም

መድሃኒትና፡ ብግቡእ ኣገባብ ንዓቅብ!መድሃኒትና፡ ብግቡእ ኣገባብ ንዓቅብ!

መድሃኒትና፡ ኣብ ህጻናትን እንስሳታትን ክረኽብዎ ዘይክእሉ ቦታ፣ ኣብ ዝሕል ዝበለ፡ 
ጠሊ ዘይብሉን፡ ቀጥታዊ ብርሃን ጸሓይ ዘይረኽቦን ቦታ ንዓቅቦም። ገለ ገለ መድሃኒት 
ኣብ ፍርጅ ክዕቀቡ ስለ ዘለዎም፥ ንዝያዳ ሓበሬታ፡ ኣብ መትሓዚ መድሃኒት ወይ 
በራሪ ወረቐት (leaflet) ንዘሎ ሓበሬታ ነንብቦ። ወይ ከኣ ንኣተዓቓቕባ መድሃኒትና 
ዝምልከት፡ ንብዓል ሞያ መድሃኒት ንወከስ። ምኽንያቱ መድሃኒታት ብግቡእ ምስ 
ዘይዕቀብ ክበላሸውን ናይ ምፍዋስ ዓቕሙ ክትሕት ወይ ጠቕሊሉ ክጠፍእን 
ይኽእል። ብተወሳኺ፥ ብዘይ ግቡእ ዝተዓቀበ መድሃኒት ብጌጋ ምስ ዝውሰድን ህጻናት 
ምስ ዝረኽብዎን ንምምራዝ ከቃልዖም ይኽእል። ስለዚ ብዛዕባ ግቡእ ኣተዓቓቕባ 
መድሃኒትና ንፍለጥን ነተግብርን።

መልእኽቲ ካብ ሚኒስትሪ ጥዕና
ብዛዕባ ውሑስ ኣጠቓቕማ መድሃኒት ዝምልከት

ከረን - ንመራሕቲ መካይን ኣስተምህሮ ተዋሂቡዜና

ሓላፊ ፖሊስ ትራፊክ ዞባ ዓንሰባ ሜጀር 
ንርኣዮ ጸጋይ፡ ሓደጋታት ንምጉዳል 
ዝዓለመ ሰሚናር፡ ንመራሕቲ ዓበይትን 
ንኣሽቱን መካይን፣ ንወነንቲ ጋራጃትን 
ኣብያተ-ትምህርቲ ምምራሕ መኪናን 
ሂቡ።

ብ22 ጥቅምቲ ኣብ ከተማ ከረን 
ኣብ ዝተዋህበ ሰሚናር፡ ሜጀር ንርኣዮ፡ 
መራሕቲ መካይን ዝያዳ ሓላፍነታውያን 
ክኾኑን ጠንቂ ሓደጋታት ኣለልዮም 
ጥንቃቐ ከዘውትሩን መኺሩ።

ቀንዲ ጠንቂ ሓደጋታት ትራፊክ፡ ኩነታት 
ጽርግያ፡ ጥዕና መኪናኻ ዘይምርግጋጽ፡ 
ምልክታትን ሕግታትን ትራፊክ ብግቡእ 
ዘይምፍላጥን ዘይምኽባርን፡ ዘይብቕዓት 
መራሕቲ ተሽከርከርቲ፡ ከምኡ’ውን ብዘይ 
መምርሒ ፍቓድ ምምራሕ ከምዘጠቓልል 
ብምጥቃስ፡ ብደረጃ ዞባ ናይ ዘጋጠመ 
ሓደጋታትን ሳዕቤናቱን ጸብጻብ ኣቕሪቡ።

ሓደጋ ንዝፈጸመት ተሽከርካሪት 
ብዘይ ፍቓድ ፖሊስ ትራፊክ ምዕራይ 
ምትሕብባር ምስ ገበነኛ ስለዝዀነ፡ ወነንቲ 
ጋራጃት ክንቕሑሉ ከምዝግባእ ብምሕባር፡ 
ዝበዝሐ ሓደጋታት ኣብ ክሊ ዕድመ 18 
ክሳብ 29 ዓመት ብዘለዉ መንእሰያት 

ስለዝፍጸም፡ ኩሉ ኣካል ሕብረተሰብ ደቁ 
ኣብ ምእላይን ምክትታልን ተራኡ ክዓቢ 
ተላብዩ።

ሓላፊ መርመራ ገበን ሜጀር ግርማይ 
ከበደ ብወገኑ፡ ንዝወሃቦም ኣስተምህሮ 
ኣብ ግብሪ ብምውዓል፡ ንነብሶምን 
ሕብረተሰቦምን ካብ ሓደጋን ሳዕቤናቱን 

ንምድሓን ክጽዕሩን ገበን ኣብ ምክልኻል 
ተራኦም ከዕዝዙን ኣዘኻኺሩ።

ተሳተፍቲ ብወገኖም፡ ኣብ ከባቢ ቀንዲ 
ጽርግያ ዝርከባ ኣብያተ-ትምህርቲ ሰሌዳ 
ትራፊክ ክህሉን ምክትታል ክግበርን፣ ናይ 
ከተማ ሚኒባሳትን ናይ ጽዕነት መካይንን 
ዝጽዕናሉ ቦታ መፍለዪ ክግበረሉ፣ ከምኡ’ውን 

ዝተበላሸወ ጽርግያታት ቈላሕታ ክግበረሉ 
ዝብልን ካልእን ርእይቶታት ኣቕሪቦም።

ብኻልእ ወገን፡ ወለዲ ኣብ ምክትታል 
ደቆም ተራኦም ከዕዝዙ፡ ሓላፊ ምክልኻል 
ገበን ራብዓይ መደበር ፖሊስ ዞባ ማእከል 
ኣታኽልቲ ዓንዶም ብ22 ጥቅምቲ ምስ 
ነበርቲ ንኡስ ዞባ ማይተመናይ ኣብ ዝገበሮ 

ርክብ ጸዊዑ።

ነበርቲ ተርእዮ ገበናትን በደላትን 
ንምንካይ፡ ኣብ’ቲ ብፖሊስ ዝካየድ 
ቁጽጽራዊ ንጥፈታት ተሳትፎኦም 
ብምዕዛዝ፡ ብተመሃሮ ዝርአ ዘይስነ-
ምግባራዊ ተርእዮታት ንምእራም 
ብውህደት ክዓዩ ድማ ተላብዩ።

ዓዲ ዃላ - ንጥፈታት ባህልን ስፖርትን ንምምዕባል ተዘትዩ

ኣብ ንኡስ ዞባ ዓዲ-ዃላ፡ 
ንጥፈታት ባህሊ፡ ስፖርትን 
ጥዕናን ኣብ ኣብያተ-ትምህርቲ 

ጋሽ ባርካ -  ልዑል ነጥቢ ንዘምጽኡ ተመሃሮ፡ ሽልማት ‘ታምፌዳ’ ተዓዲሉ
ኣብ ዞባ ጋሽ-ባርካ፡ ኣብ ተመሃሮ ቅዱስ 

ቅንኢ ብምሕዳር ናይ ተወዳዳርነት 
መንፈስ ንምዅስኳስ ብዝካየድ ዘሎ ጻዕሪ፡ 
ኣብ ሃገራዊ መልቀቒ ፈተና 8ይ ክፍሊ 
ልዑል ነጥቢ ንዘምጽኡ 283 ተመሃሮ፡ 
ብ21 ጥቅምቲ ኣብ ባረንቱ ሽልማት 
‘ታምፌዳ’ ተዓዲሉ።
ኣብ’ቲ ብምውህሃድ ጨናፍር 

ሃማመተኤን ትምህርትን ዝተወደበ መደብ 

ንሽልማት ዝበቕዑ፡ ልዕሊ 85 ሚእታዊት 
ዘመዝገቡ ኰይኖም፡ ኣብ ዝተፈላለያ 
ንኡሳን ዞባታት ካብ ዝርከባ 13 ኣብያተ-
ትምህርቲ ዝተዋጽኡ’ዮም።
ግዝያዊ ሓላፊ ጨንፈር ሃማመተኤ ኣቶ 

ማሪቆስ ግርማጼን ኣብ ዝሃቦ ሓበሬታ፡ እቲ 
ሽልማት - ኣብ’ቲ ብቑዕ ፍልጠትን ሞያን 
ዝዓጠቑ ተመሃሮ ንምፍራይ ዝሰላሰል 
መደባት ዝህልዎ እወታዊ ጽልዋ ብቐሊል 

ከምዘይጥመት ብምጥቃስ፡ ተሸለምቲ 
ብቕዓቶም ዓቂቦም ንኽቕጽሉ ድርኺት 
ከምዝፈጥር ዘለዎ እምነት ገሊጹ።
ሓላፊ ጨንፈር ትምህርቲ መምህር 

ያሲን መሓመድ ብወገኑ፡ ካብ ዓመት 
ናብ ዓመት ኣብ ቊጽሪ ተሸለምቲ ዝርአ 
ዘሎ ዕብየት፡ ነቲ ኣብ መስርሕ ምምሃርን 
ምስትምሃርን ዝምዝገብ ዘሎ ገስጋስ 
ዘጉልሕ ከምዝኾነ ብምሕባር፡ ንዕዉታትን 
ወለዶምን “ዮሃና” ኢሉ።
ኣመሓዳሪ ዞባ ጋሽ-ባርካ ኣምባሳደር 

ማሕሙድ ዓሊ ሕሩይ ኣብ ዝሃቦ 
መዛዘሚ ቃል፡ ንብሉጻት ምትብባዕ ኣካል 
ናይ’ቲ ብቕዓት ትምህርትን ተመሃሮን 
ንምምሕያሽ ዝውሰድ ዘሎ ተበግሶታት 
ከምዝኾነ ብምምልካት፡ ጎኒ-ጎኑ - ኣብ 
መስርሕ ምምሃርን ምስትምሃርን 
ዕንቅፋት ዝፈጥሩ ሕጽረታት ንምቅላል 
ኣብ ዝውሰድ ስጉምቲ፡ ተራ ወለዲ፡ 
መምህራንን መሻርኽቲ ኣካላትን ክብ 
ክብል ኣተሓሳሲቡ።
ካብ ተሸለምቲ፡ እተን 41 ሚእታዊት 

ማለት 117 ደቂ ኣንስትዮ እየን።

ንምምዕባል ዝዓለመ ርክብ፡ ብ18 
ጥቅምቲ ተኻዪዱ።
ሓላፊ ባህሊ፡ ስፖርትን ጥዕናን 

መምህር ጎይትኦም ኣስፍሃ፡ ኣብ 
ዓመተ-ትምህርቲ 2024/2025 

ንዝነበረ ብልጫታትን ብድሆታትን 
ድሕሪ ምግላጽ፡ ንኡስ ዞባ ዓዲ-
ዃላ ምስ ዘለዋ ጸጋታት ብዙሕ 
ክስራሕ ከምዝከኣል ብምእማን፡ 
ጭቡጥ መደባት ሓንጺጽካ ምዕያይ 

ኣገዳሲ ከምዝኾነ ኣገንዚቡ።

ተሳተፍቲ ብወገኖም፡ ብደረጃ 
ቤት-ትምህርቲ ዝውደብ 
ውድድራት ባህልን ስፖርትን 
ዝያዳ ክድፋኣሉ፣ ዓሶን ማይ-
ወለድ ሕማማትን ንምክልኻል 
ወፈራታት ጽሬት ኣብ ኣብያተ-
ትምህርቲ ብስሩዕ ክተሓዝ፣ 
ዝብልን ካልእን ርእይቶታት 
ኣቕሪቦም።

ሓላፊ ቤት-ጽሕፈት ትምህርቲ 
ኣብ’ቲ ንኡስ ዞባ መምህር 
ተስፋይ ስብሃቱ ብወገኑ፡ ተበግሶ 
ምስ ዝህሉ ዕዉት መደባት ክዕየ 
ከምዝከኣል ብምጥቃስ፡ ሎሚ 
ዓመት ብውህደት ከምዝስራሓሉ 
ገሊጹ።

ሱራፌል ተስፋብሩኽ

ንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲ

ጥቕሲጥቕሲ
እዚ እዚ ሰሙንሰሙን

“ምሕሳብ፡ እቲ ዝኸበደ ስራሕ’ዩ፣ ከምኡ ስለ ዝዀነ’ዩ ኸኣ 
ውሑዳት ሰባት ኣብኡ ዝጽመዱ።”  

- Henry Ford

ገለ ካብ ባህርያት ገለ ካብ ባህርያት 
ዕዉት ተመሃራይዕዉት ተመሃራይ
1. ኣብ ሓደ እዋን ብዙሕ 

ከተጽንዕ ዘይምፍታን፣

2. ናይ መጽናዕቲ ውሱን ግዜ 
ምህላው፣

3. ውሱን ዕላማ ምህላው፣

4. ኣብ ዝተመደበ ግዜ 
መጽናዕቲ ምጅማር፣ 

5. በቲ ዝበርተዐ ምጅማር፣

6. ናይ መጽናዕቲ ግዜ 
ኣቐዲምካ ንብጾትካ ምሕባር፣

7. ዘይትርድኦ እንተ 
ኣጋጢምካ ምስ ብጾትካ ኴንካ 
ምፍታን፣

8. ውጽኢታዊ ናይ መጽናዕቲ 
ጕጅለ ምፍጣር ወይ ኣካል ናይ 
ሓደ ጕጅለ መጻንዕቲ ምዃን፣

9. ቀደመ ሰንበት፡ ካብ 
ብጸወታን ዕረፍቲ ጥራይ፡ 
ንዝተወሰነ ግዜ ምጽናዕ፣

10. ንዘይተረድኣካ፡ ሓቲትካ 
ንምፍላጥ ወይ ንምርዳእ ድሕር 
ዘይምባል።

መም. ስተላ መሓረናመም. ስተላ መሓረና

ከባቢ 2.3 ሚልዮን ዓመታት 
ኣቢሉ፡ ቀዳሞት ወለዶ ደቂ ሰብ፡ 
እቶም መጀመርታ ንምህዞ ዓለም 
ኣፍደገ ዝኸፍቱ እዮም። እምኒ ምስ 
ተፈንጨለ ወይ ምስ ተሰብረ በሊሕ 
ወገን ዘሎዎ ክፋላት እዩ ዝፈጥር። 
እዚ በሊሕ ክፋሉ ድማ ጽንጽሕለ 
ይብሃል። ቀዳሞት ወለዶ ደቂ ሰብ 
ከኣ ነዚ ጽንጽሕለ ንመቝረጽን 
መልሓጽን ክጥቀምሉ ከኣሉ። እዚ 
ናይ ፈለማ ጥበብ ቀዳሞት ወለዶ 
ሰብ ከኣ ከም ፈላሚ ምህዞ እዛ 
ዓለም ይውሰድ። ሰብ፡ ድሕሪኡ 
ንዝቐጸለ ሓደ ሚልዮን ዓመታት፡ 
ነዚ ምህዞ’ዩ እናኣማሓየሸን 
እናኣዋሕለለን ከይዱ። ምስቲ ኣብ 
ህይወት ሰብ መሰረታዊ ለውጢ 
ዝገበረ ሓዊ እውን ተላለየ።

ዘመናዊ ሰብ መጀመርታ 
ኣብ ቅድሚ 200,000 ዓመት 
ኣቢሉ ከም ዝተቐልቀለ ይግለጽ። 
ቅድሚ 50,000 ዓመት ኣቢሉ 
ከኣ ቋንቋ፡ ምልክታትን ዝተርንዑ 
መሳርሒታትን ክፈልጥን ክጥቀምን 
ጀሚሩ። ምህዞን ርኽበታትን ሰብ፡ 
ሓደ ድሕሪ ሓደ እናበዝሐን 
እናዓበየን ክኸይድ እንከሎ፡ ስልጣነ 
ሰብ፡ ተክኖሎጅን ስነ ፍልጠትን 
እናዓበየን ኣብ ናብራ ሰብ 

እናኣተወን መጺኡ። ነቲ ህይወት 
ሰብ ክቕይር ዝጀመረ ፍልጠት፡ 
ላቲናውያን ‘scientia’ ክብሉ 
ሰመዩዎ፣ ‘ሳይንስ’። ቀጥታዊ 
ትርጉሙ ድማ ‘ፍልጠት’ እዩ። 
እዚ ‘ስነ-ፍልጠት’ ምናልባት፡ ኣብ 
ጕያ ምዕባለ ደቂ ሰብ እቲ ቀዳማይ 
ኣዝዩ ኣገዳስን ሓጋዝን ክፋል 
ክኸውን ይኽእል።

ስነ ፍልጠትን ስነ ፍልጠታውያን 
መገድታትን መሰረቱ ኣብ 
ምብራቓዊ ከባቢ ማእከላይ ባሕሪ፡ 
ብፍላይ ግሪኽ፡ ምዃኑ ይንገር። 
ኣስማት ናይቶም ናይቲ ግዜ ዝዓበዩ 
ስነ ፍልጠተኛታትን ፈላስፋታትን፡ 
ከም እኒ ፓይታጎራስ፡ ኣርኪመደስ፡ 
ኣሪስቶቲል፡ አራቶስተነስ፡ ተለስ፡ 
ንልዕሊ 2000 ዓመታት ተጸዊዑ 
ኣሎ።

ዘመናዊ ገጽ ስነ ፍልጠት 
ብተሃድሶ እዩ ነቒሉ። እዚ ኣብ 
14 ዘመን ኣብ ኢጣልያ ዝጀመረ 
ተሃድሶ፡ ንስነ ፍልጠት ኣብ 17 
ዘመን ኣብ መላእ ኤውሮጳ ከም 
ዝዝርጋን ዘጕላዕልዕን ገይሩዎ። 
ብ1453 ዘጋጠመ ውድቀት 
ኮንስታንቲኖፕል፡ ብዙሕ ቍጽሪ 
ስደተኛ ናብ ሃገራት ኤውሮጳ 

ዝላ ስነ ፍልጠት ኣብ 17 ዘመንዝላ ስነ ፍልጠት ኣብ 17 ዘመን

ውሒዙ። ምስኡ ድማ ኣብ 
ኮንስታንቲኖፕል ተቐሚጡ ዝነበሩ 
ናይ ግሪኻውያንን ሮማውያንን 
መጽሓፍቲ ገዓዘ። እዚን እቲ ካብ 
1450 ኣትሒዙ ዝማዕበለ ናይ 
ምሕታም ዓቕምን፡ ኤውሮጳ ኣብቲ 
ሰውራዊ ዘመን ስነ ፍልጠት ዓይና 
ክትከፍት ሓጊዙዋ። 

በብግዜኡ ከም ዝግለጽ፡ ቀዳሞት 
ስነ ፍልጠተኛታት ንህይወቶም ዋጋ 
እናኸፈሉ ነዚ ዓቢ ፍልጠት ከም 
ዝገደፉልና ይንገር እዩ። እንተዀነ 
ድሕሪኡ ኣብ ዝማዕበለ ዘመን፡ 
ናይ ስነ ፍልጠት ጽምኣት ዘሎዎ 
ሰብ ውሑድ’ዩ። ንስነ ፍልጠት 
እናኣዕሞቘ ዝኸይድ ስነ ፍጠተኛ 
ውሑድ ነበረ። ትምህርቲ ብሰውራ 
ክንዲ ዝተዘርገሐ፡ ንዅሉ ሰብ 

ዝተቐልዐ ፍልጠት ክነሱ፡ ብዙሓት 
ምሁራት ኣብ ጥበብ ዲሲፕሊን 
ክጸቕጡ እዮም ተራእዮም። ኣብ 
17 ዘመን ግን ኣብ ሰውራ ስነ 
ፍልጠት ኣዝዩ ዓቢ ዝላ’ዩ ተራእዩ። 
ጋሊለዮ ጋለሊ፡ ዊልያም ጊልበርት፡ 
ሃንስ ሊፐርሰይ፡ ጆን ከፕለር፡ ጆን 
ናፕየር፡ ረነ ደስካርተስ፡ ብለይስ 
ፓስካል፡ ሮቦርት ቦይል፡ ኣይዛክ 
ኒውቶንን ካልኦት ብርክት ዝበሉ 
ስነ ፍልጠተኛታት ዝተፈላለየ 
ርኽበቶምን ምህዞኦምን ኣሕቲሞም 
ንዓለም ሃቡዋ። እዚ ዘመን እዚ ንስነ 
ፍልጠት ካብ ተራ ፍልጠት፡ ናብ 
ዝማዕበለ ኢንዱስትርያዊ መልክዑ 
ዘሰጋገረ ዘመን እዩ።

http://www.famousscientists.org/

ትዕግስቲ በረኸትኣብ

A college student in a philosophy class was taking 
his first examination.

On the paper there was a single line which simply 
said: “Is this a question?” - Discuss.

After a short time he wrote: “If that is a question, 
then this is an answer.”

The student received an “A” on the exam.

***

ሜሪ ማና

ዳእላ ተመሃሮ

ክልተ ሰብ ከም ኣብነት ውሲድና 
ጽሑፍና ክንጅምር። ቢላል፡ ሰናይን 
ዳናዪን ኣለው። ቢላል ንሰናይን 
ንዳናዪን በዲሉዎም ኣሎ። ሰናይን 
ዳናዪን ከኣ ክልተ ዝተፈላለየ 
ግብረ መልሲ ኣርእዮም ኣለው። 
ዳናዪ፡ “ቢላልሲ ከምዚ ክገብረኒ፡” 
ኢሉ ብምሕንሓን ሕነኡ ንኽፈዲ 
ንቢላል ዘጥቅዓሉ ኣግባብ ክሓስብ 
ይውዕልን ይሓድርን ኣሎ። ሰናይ 
ከኣ “ቢላል ስለምንታይ’ዩ ከምዚ 
ገይሩ?” ኢሉ ንቢላል ኣዕሚቑ 
ከንብቦን ክርድኦን ድሕሪ ምፍታን፡ 
“ክላእ በቃ ቢላል ዓቕሙ’ዩ 
ኣርእዩኒ፡” ብምባል ንተግባር ቢላል 
ብምንዓቕ ካብ ሓሳቡ ኣውጸኦ። 

ካልኣይ ኣብነት ክንርኢ፥ ቢላል 
ኣብ ትምህርቱ ኣዝዩ ውጽኢታዊ፡ 
ኵሉ ግዜ ንፉዕ’ዩ፣ ኵሉ ግዜ 
ተመሃራይ’ዩ፣ ኵሉ ግዜ ከኣ ብዓል 
ዓቢ ሓሳብን ዕላማን እዩ። ሰናይን 
ዳናዪን ግን ክልተ ኣይግዳዶም 
ነበሩ። ንመንፍዓት ብጻዮም ከኣ 
ብኽልተ ዝተፈላለየ መገዲ ርእየሞ 

ኣለው። ዳናዪ፡ “ቢላል ሕልበትሲ 
ጠቅያ ተባሂሉለይሲ ክትብጥረም 
ጀሚራ? ብሓደ ንኸይድን 
ንመጽእን ዝነበርና ናይዛ ኣብ 
ትምህርቲ ዝነፍዓታ ድያ?” ኢሉ 
ብምሕሳብ ንቢላል ኣብ ዝረኸቦ 
ከነኣእሶ፡ ብዛዕባኡ ከክፉኡ ከዕልል፡ 
ኣብ ዝዀነ ኣጋጣሚታት ኣንጻር 
ቢላል ደው ይብል ነበረ። ሰናይ 
ከኣ፡ “ቢላል ከመይ ኢሉ’ዩ ኵሉ 
ግዜ ንፉዕን ግዱሱን ዝኸውን? 
ኣይስልክዮን ድዩ?” ብምባል 
ንቢላል ቀሪቡ ከንብቦን ክርድኦን 
ፈቲኑ። ንጕዕዞን ንጥፈታትን 
ቢላል ድሕሪ ምዕዛብ፡ “ኣነ ከኣ 
ንህይወተይ እንታይ’የ ዝገብረሉ 
ዘለኹ? ናተይ ዓቢ ሓሳብን 
ዕላማንከ እንታይ’ዩ?” እናበለ 
ይሓስብ። ንቢላልን ተግብሩን ከኣ 
ብእወታ ጠሚቱ ከኽብሮ ጀሚሩ። 
ንነብሱ ብኸመይ ከም ዘዕብያ ከኣ 
ንእሽተይ ትምህርቲ ረቢሑ።

ኣብ ቀዳማይ ካልኣይን ኣብነት 
ብምርኣይ፡ ንናይ መኖም ኣተሓሳስባ 

ኣድኒቕኩም? ስለምንታይ? 
ንዅሎም በቲ ዝሓስቡዎ 
መዚንኩሞምዶ? እሞ እዞም ሰባት 
በቲ ዝሓስቡዎ ተፈላልዮምዶ? 
ኣተሓስስባኦም ብምዝማድ ንመኖም 
ንመስል? ወዮ ስዋሚ ቪቨካናንዳ 
ዝበሎኸ ሓቂ ድዩ? 

ተግባር ኵሉ ግዜ ውጽኢት 
ኣተሓሳስባ፡ ፍልጠት፡ ንቕሓትን 
ተመኵሮን እዩ። እቲ ኣብ ዝበዝሐ 
ጕዕዞና እንህቦ ግብረ መልሲ 
ውጽኢት ናይ ዘሎና ኣተሓሳስባ፡ 
ፍልጠት፡ ንቕሓትን ተመኵሮን 
እዩ። እታ ዝደቐቐትን ዝዓበየትን 
መሰረት ናይ ሓደ ተግባር፡ ሓሳባት 
እያ። ኵሉና ከኣ በዛ መሰረትን 
ኣተጋብራኣን ኢና እንፈላለ። 
ስለዝዀነ’ዩ ከኣ ስዋሚ ቪቨካናንዳ 
“ንሕና ውጽኢት ኣተሓሳስባና 
ኢና፡” ዝበለ።  

በለ … ስዋሚ ቪቨካናንዳበለ … ስዋሚ ቪቨካናንዳ
“ንሕና ውጽኢት ኣተሓሳስባና ኢና፣ ቃላት ካልኣዊ’ዩ። 

ሓሳባት ይነብር’ዩ፣ ርሑቕ ከኣ ይጓዓዝ።”
ኣብ ርጡባት ጕዳያት፡ ገበናዊ መርመራን ካልእን ኣሰር ኣጻብዕትና 

ክንህብ ንሕተተሉ ግዜ ኣሎ። ብፍላይ ኣብ ገበናዊ መርመራታት 
ቀንዲ መፍትሒ እዩ። ኣብ መላእ ዓለም ዘለና ሰባት፡ ኣሰር ኣጸብዕትና 
በበይኑ ብምዃኑ ክልለ ኣየሸግርን ስለዝኾነ እዩ። ካብ ሓንቲ እንቋቍሖ 
ዝተወልዱ ማንታ’ውን እንተዀኑ በበይኑ ኣሰር ኣጻብዕቲ ኣሎዎም። 

ቈርበትና ብኣካሊት (ትሹታት) ዝተነድቁ ክልተ ቀጸለታት ኣሎዎ። 
እቲ ታሕተዋይ ቀጸላ ዝረጐደ ኰይኑ ‘ኮሪዩም’ ይብሃል፣ ረቂቕ ላዕለዋይ 
ቀጸላ ከኣ ‘ኢፒደርምስ’ ይብሃል። ኣብ ደመ ዝሑላት እንስሳታት እዚ 
ቀጸለታት ብዘይልለ (ልሙጽ) ኣገባብ ተወሃሂዱ ይርከብ። ኣብ ደቂ 
ሰብ ግን ንመፈላልዮ እዚ ቀጸላታት ኣስካላ ሕንጻጻት ይፈጥር። እዚ 
ሕንጻጻት እዚ፡ ካብ ሰብ ናብ ሰብ ዝተፈልየ እዩ። 

ኢንግሊዛዊ ሰር ኤድዋርድ ሄንሪ ንዝተፈላለየ ኣሰር ኣጻብዕቲ ብጥንቃቐ 
ብምጽናዕ፡ ንመጀመርታ ግዜ በብመደቦም ክከፋፈልሉ ዘኽእል መስርሕ 
ኣማዕቢሉ። ናብ ሽዱሽተ መሰረታውያን ክፋላት ድማ መቓቐሎ። እዚ 
ሽዱሽተ ክፋላት፡ ናብ ዝደቐቐ ካልእ ርእሱ ዝኸኣለ ክፋላት ይኽፈል። 
በዚ ዝተዳቐቐ መስርሕ፡ ክልተ ሰባት ኣሰር ኣጻብዕቶም ሓደ ዝዀነሉ 
ተኽእሎ ዳርጋ የለን። እቲ ከጋጥመሉ ዝኽእል ተኽእሎ፡ ሓደ ካብ 
ዕስራን ኣርባዕተን ሚልዮን ሰባት እዩ።

ማክዳ ትንሱእ

ምስጢር ኣሰር ኣጻብዕቲምስጢር ኣሰር ኣጻብዕቲ

ሃ.ማ.መ.ተ.ኤ. ምኽሪ ብተሌፎን ካብ ዝጅምር፡ ብዙሓት መንእሰያት ተጠቐምቲ ናይ’ዚ ኣገልግሎት ኮይኖም ኣለዉ። ንኡስ ዓምዲ “ሕቶ 
ሸባብ” እምበኣር ንገለ ካብ’ቲ ብቑጽሪ ስልኪ 124256 ወይ ብቑ.ሳ.ጶስጣ 1042 ናብ “ሆት ላይን” ዝቐርብ ሕቶታት እያ እትምልስ።ሕቶ ሸባብሕቶ ሸባብ

ደዋሊት፥ ሄሎ ኣገልግሎት ምኽሪ 
ብተለፎን ድዩ?

ኣማኻሪ፥ ጽቡቕ ኣለኺ። መን ክብል 
ካበይከ ትድውሊ ኣለኺ?

ደዋሊት፥ ስመይ ኤደን እበሃል። ጓል 
43 ኣደ ሰለስተ ቈልዑ’የ። ካብ ከባቢ 
ጐዳይፍ ከኣ እድውል ኣለኹ።

ኣማኻሪ፥ መርሓባ ኤደን፡ እንታይ 
ክሕግዘኪ? ናብ መደወሊኺ ጕዳይዶ 
ክንኣቱ? 

ደዋሊት፥ በዅሪ ጓለይ ናብ 37 ዙር 
ሃገራዊ ኣገልግሎት ወሪዳ 3.8 ነጥቢ 
ኣምጺኣ ካብ ሳዋ ተመሊሳ ኣላ። በዚ 
ዘምጽኣቶ ነጥቢ ንሳ ኰነት ንሕና ወለዳ 
ኣዚና ሕጉሳት ኢና። ሓጐስና መግለጺ 
የብሉን። ሕጂ ዘተሓሳሰበኒ ጕዳይ 
ግና እዚ ዘምጽኣቶ ነጥቢ ናብ ኮለጅ 
ዘእቱዋ ደኣ’ምበር ክትመሃሮ ትደልዮ 
ዓውደ ትምህርቲ ዘምርጻ ዘይምዃኑ’ዩ። 
ስለዚ ድማ ገና ተወሳኺ ሓደ ዓመት 
ትምህርቲ ናይ ኮለጅ ይጽበያ ኣሎ። 
ብዛዕባ ኣብ ሕሉፍ ዝነበራ ዓቕሚ፡ 
ጓለይ ንፍዕትን ብዓልቲ ዕላማን’ያ። እዚ 
ናይ ማትሪክ ውጽኢታ ድማ ይምስክር 
ኣሎ፣ እንተዀነ ግና ብውሽጠይ ፍርሕ 
ፍርሕ እብል ኣለኹ።

ኣማኻሪ፥ መጀመርታ ከምዚ 
ዝኣመሰለት ጓል ስለ ዘላትኪ እንቋዕ 
ሓጐሰኪ። ናይ ብሓቂ ዕውትቲ 
ተመሃሪት። ብዙሕ ዝፈልጦ ነገር 
እኳ እንተ ዘይብለይ፡ ጻዕሪ ናይ 
ወለዲ ክህሉዎ ይኽእል ኢለ ስለ 
ዝሓስብ ንስኻትኩም እውን ዕዉታት 
ወለዲ ኢኹም። ብዝዀነ ግና ኤደን፡ 
እንታይ’ዩ ዘፍርሓኪ ዘሎ? 

ደዋሊት፥ ሓቅኻ እወ፣ ኣብ ደቅና 
ብዙሕ ጻዕሪ ኢና ንገብር፣ ብፍላይ 
ድማ ብዓልቤተይ ንትምህርቲ 
እንተተባሂሉ ድሕር ኣይብልን’ዩ። 
ብዘይካ’ቲ ዓቕሙ ዝሕግዞም ሓገዛትን 
ሓገዝ ኣብ ትረኽበሉ ቦታ እናለኣኽካ 
ብገንዘብ ምሕጋዝን ብጭራሽ ሰገጥ 
ኣይብልን’ዩ። ስለዚ ዕዉታት ኢኹም 

ምባልካስ ቅኑዕ ኣለኻ፣ ተዓዊትና 
ኢና። ናይ’ቶም ዝተረፉ ደቅና ድማ 
ከምኡ የርእየና። ኣቐድም ኣቢለ ከም 
ዝነገርኩኻ ጓለይ ንፍዕትን ብዓልቲ 
ዕላማን’ያ። ካብ ንእሽቶኣ ጀሚራ 
ሓኪም ክትከውን’ያ ትደልይ ነይራ። 
ከዕልለካስ፡ ሓደ ግዜ ተጸሊኡዋ ኣቦኣ 
ናብ ሕክምና ይወስዳ እሞ፡ ኣብቲ 
ካርድ ናይ ሓኪም፡ ዶክተር እገሌ 
ዝብል ስም ነይሩ፡ እዛ ጓልና ነዚኣ 
ርእይ ምስ ኣበለታ ንኣቦኣ፡ “ኣቦይ ሓደ 
መዓልቲ ሽመይ ኣብዚኣ ክትከውን’ያ፡
” ብምባል ኣብታ እገሌ ትብል ዘላ 
ስም ብስማ ተኪኣ ኣንበበታ። እዚ 
ድሌት’ዚ ብኣፋ ትብሎ ጥራይ’ውን 
ኣይነበረን። ኣብቲ ናይ ካልኣይ ደረጃ 
ትምህርታ’ውን ንሓኪም የዳልወኒ’ዩ 
ብዝብል ባህጊ፡ ብፍሉይ ባይሎጂ 
እታ ብዝበለጸ ትጽዕረላን ብኣድማዒ 
ውጽኢት ትዛዝማ ዓይነት ትምህርቲ’ያ 
ነይራ። እዚ ኵሉ ክሓስብ ከለኹ 
ድልየታ ከይረኸበት ከይትተርፍ 
እፈርሕ። 

ኣማኻሪ፥ ኣቐድም ኣቢልኪ ብዛዕባ 

ድልየትካ ንምምራጽ ተወሳኺ ሓደ 
ዓመት ናይ ኮለጅ ትምህርቲ ከም 
ዘሎዎም ጠቒስኪ ነይርኪ። እዚ ናይ 
ትምህርቲ ግዜ፡ እሞ ከኣ ድሕሪኡ 
ትመሃሮ ዓውደ ትምህርቲ ምምራጽ፡ 
ከመይ ትርእይዮ? 

ደዋሊት፥ ዝተፈራረቐ ኣረኣእያ እዩ 
ዘሎኒ። በቲ ሓደ ሸነኽ ትኽ ኢሎም 
ናብታ ዝመረጽዋ ዓውደ ትምህርቲ 
እንተ ዝኣትዉዶ ምሓሸ እብል፣ በቲ 
ሓደ ሸነኽ ድማ እንተ ተማህሩስ 
ይጠቕሞምዶ ይኸውን ኢለ እሓስብ 
እሞ ብዙሕ ድንግርግር ይብለኒ። 

ኣማኻሪ፥ እዚ ናይ ሓደ ዓመት 
ትምህርቲ ነቲ ተመሃራይ ረብሓ 
እዩ። ተመሃራይ ነቲ ክመሃሮ ዝደልዮ 
ዓውደ ትምህርቲ ብቕርበት ዝላለየሉ 
ግዜ እዩ። ብመሰረት ኣብ’ዘን ክልተ 
ሰሚስተራት ዝመሃሩወን ዓይነት 
ትምህርታት ኣተሓሳስባኦም ይሰፍሕ 
እሞ፡ ድልየታቶምን ዓቕሞምን 
መዚኖም ውሳነኦም የነጽሩ። ብዝበለጸ 
ድማ ብዙሕ ከድምዕሉ ዝኽእሉ 
ዓውዲ ይረኣዮም፣ ተኣማሚኖም ድማ 

ይመሃሩ። 

ደዋሊት፥ እሞ እዚ ናይ ሓኪም 
ምዃን ድልየታ ክልወጥ ይኽእል’ዩ 
ማለትካ ድዩ? 

ኣማኻሪ፥ ከምኡ ማለተይ ኣይኰነን፡ 
“ድልየታታ ድዩ ክማልኣላ ወይ ኣብ 
ዓቕማ ድያ ክትኣቱ ንኽትመርጽ 
ዕድላታ የስፍሓላ’ዩ” እየ ዝብለኪ 
ዘለኹ። ጓልኪ ሓኪም ክትከውን’ያ 
ትደልይ፣ እንተዀነ ግና እቲ 
ንትምህርቲ ሕክምና ዝወሃብ መጠን 
ውሱን ስለ ዝዀነ፡ ደለይቲ ናይቲ 
ዓውደ ትምህርቲ ድማ ክበዝሑ ስለ 
ዝኽእሉ፡ ምምያን ዝለዓለ መእተዊ 
ነጥቢ ምሕታትን ክህሉ ከም ዝኽእል 
ርዱእ እዩ። በዚ መሰረት ጓልኪ ኣብ 
ርእሲ’ቲ ዝለዓለ ውጽኢት ንምምጻእ 
ክትገብሮ ትኽእል ጻዕሪ፡ ንኣእምሮኣ 
ከተዳሉዎ ከም ዘሎዋ’ውን ምሕሳብ 
ኣገዳሲ’ዩ። ኣእምሮኣ ንኸተዳሉዎ ግና 
እቲ ድሩት ዝነበረ ኣመለኻኽታኣ ኣዝዩ 
ስለ ዝሰፍሕ፡ ንድልየታታ ብኽውንነት 
ክትዕቅኖን ከተድምዓሉ እትኽእሎ 
ዓይነት ትምህርቲ ንምምራጽ ድማ 
በቲ ኣብዛ ሓደ ዓመት ዝተማህረቶ 
ዓይነታት ትምህርቲ ስለ ዝቕለስ፡ 
ምርጫኣ ይሰፍሕ። ምናልባሽ ካብቲ 
ዝተዋህበ ድሩት ቍጽሪ ክትዕወት እንተ 
ዘይክኢላ፡ ካልእ ምስኡ ዝመሳሰል ወይ 
ድማ ኣብዚ ዓመት’ዚ ምስ ተማህረት 
ዝተላለየቶ ዓውደ ትምህርቲ ክትመርጽ 
ትኽእል። ሓንቲ ዓውደ ትምህርቲ 
ጥራይ ሒዝካ ምእታው ግና ናብ 
ከቢድ ጸቕጢ ከእትዎም ስለ ዝኽእል፡ 
እቲ ዝደልዩዎ እንተ ዘይረኺቦም 
ድማ ኣብቲ ዝቕጽል ዓመት ዝህሉ 
ናይ ትምህርቲ ግዜ ብድልየት ናይ 
ምምሃር ዝንባለኦም ስለ ዝጕዳእ፡ 
ብባህጊ ዘይክመሃሩ ይኽእሉ እዮም። 
በዚ መሰረት፡ እዚ ናይ ሓደ ዓመት 

ትምህርቶም ንረብሓኦም ከም ዝዀነ 
እንተ ኣስተውዒላ ብሰፊሕ ኣተሓሳስባ 
ክትመሃር’ዩ ዝሓሸ። 

ደዋሊት፥ እውይ! በጃኻ ሓኪም 
ምዃንሲ ክተርፋ የብሉን፣ ኣነ ኰነ 
ብዓልቤተይ እኮ ካብ ቀደም ጀሚርና 
ሓኻይም ደቂ ክህልዉና ኢና ንደልይ 
ነይርና። እዛ ሓኪም ምዃን ብፍጹም 
ክትተርፋ የብላን። 

ኣማኻሪ፥ ዝኸበርኪ ኤደን፡ 
ብቐዳምነት ሓኪም ምዃን ክትተርፋ 
እያ ከም ዘይበልኩ ደጊመ ከብርሃልኪ 
እፈቱ። ብሓጺሩ ኣነ ዝብል ዘለኹ፡ 
ኣእምሮኣ ይሰፍሕ እሞ ኣበርቲዓ ጻዕሪ 
ትገብር፡ ከምኡ’ውን ዓቕማ ገምጊማ 
መጻኢኣ ዘውሕስ ምርጫ ትግበር እዩ። 
ብፍሉይ ክዛረበሉ ዝደልዮ ነገር ግና 
ኣሎ፣ ወለዲ ኣብ ምርጫን ውሳነን 
ደቅና ብዙሕ ጥንቃቐ የድልየና እዩ። 
ገለ ወለዲ ነቲ ንእኣቶም ዝፈጥረሎም 
ጦብላሕታ ክብሉ፡ ንደቆም ኣብቲ 
ባዕሎም ዝመረጹዎ ዓውዲ ክኣትዉ 
ዝቕስቡዎም ኣለዉ። ገለ ወለዲ ድማ 
ዓቕምን ድልየትን ውላዶም ኣብ 
ግምት ከየእተዉ፡ ንደቆም ከገናዝቡ 
ነጻነት ከይሃቡ ዘገድዱዎም ኣለዉ። 
ናይ ወለዲ ድልየት ኣብ ግምት 
ክኣቱ የብሉን እኳ እንተ ዘይተባህለ፡ 
ብቐዳምነት ናይ ውሳነ ዕድል ክወሃቦ 
ዝግባእሲ፡ እቲ ተመሃራይ ምዃኑ 
ምሕሳብ ኣገዳሲ’ዩ። ነቲ ትምህርቲ 
ዝመሃሮ ንሱ/ንሳ ክሳብ ዝዀነ፡ ካብኦም 
ዝነቐለ ምርጫን ውሳነን ክኸውን 
እቲ ዝሓሸ’ዩ። ስለዚ ወለዲ ኣብቲ 
ብዛዕባ ምርጫ ዓውደ ትምህርቲ ምስ 
ደቅኹም ትዘራረብሉ ግዜ፡ ንደቅኹም 
ርእይቶ ደኣ’ምበር ግዴታ ዝተሓወሶ 
ወይ’ውን ጸቕጢ ብዝፈጥር መገዲ 
ኣኽብድ ኣቢልና ምስ ደቅና ክንዛረብ 
የብልናን። ኣብዛ ናይ ሓደ ዓመት ናይ 
ትምህርቲ ግዜ፡ ትምህርታ ብዕቱብ 
ክትሕዞ ኣተባብዑዋ። ኣብ ቀዳማይ 
ፍርቂ ዓመትን ኣብ ካልአይቲ ፍርቂ 
ዓመትን እተምጽኦ ውጽኢት ባዕሉ 
ናበይ ገጻ ከተዘንብል ከም ዘሎዋ ከርእያ 
ስለ ዝዀነ፡ ብድልየት ጥራይ ዘይኰነ 
ብጻዕሪ ንዕላማኣ ክትወቅዕ ትኽእል’ያ። 
ካልኦት ዓውደ ትምህርታት’ውን 
ተመሳሳሊ ብልጫ ክህሉዎ ከም 
ዝኽእል ክዝንጋዕ የብሉን። 

ደዋሊት፥ ሓቅኻ ኢኻ። ንውላድካ 
ከምዚ “እንተ ዘይምጻእካ እዚ እንተ 
ዘይተመሃርካ” ምባል ጽቡቕ ከም 
ዘይኰነ ብዙሕ ኣብነታት ንሰምዕ ኢና። 
ብውሽጠይ እኮ ይርድኣኒ’ዩ፣ እንተዀነ 
ግና ክዛረበሉ ከለኹ ከይተረድኣኒ 
ድልየተይ በጨቕ አብሎ። ብዝዀነ ግና 
ተረዲአካ ኣለኹ። ብውሕዱ ፍርሐይ 
ኣልየ፡ ንውላደይ ድማ ክርድኣላን 
ኣስፊሓ ክትሓስብ ክሕግዛን ከም ዘሎኒ 
ተረዲአ ኣለኹ። የቐንየለይ። 

ኣማኻሪ፥ ንቕድሚት ክትጥምትን 
ብተስፋ ክትመሃርን ምትብባዕ ናይ 
ወለዲ ተራ ምዃኑ ምስትውዓልኪ 
ጽቡቕ’ዩ እሞ፡ ዓወት እምነየላ! ኣብ 
ቀጻሊ ዝበጽሓቶ ደረጃ ንምንጋር 
ክትድውሊ የራኽበና። ቻው። 

““ሓኪም ክኸውንሓኪም ክኸውን’’የ ዝደልይየ ዝደልይ””

ሸባብሸባብ
ሃሃ ማማ መመ ተተኤኤ

“ንዓኻ ዝኸውን ጽቡቕ ዜና 
ኣሎኒ፣ ኣብ ልዕሊ መዐደኒ 
ወርቂ ኢኻ ኮፍ ኢልካ ዘለኻ፡” 
ይብል ማርክ ዲቪብሪስ ዝተባህለ 
ደራሲ ሓያሎይ መጽሓፍቲ። 
ቀጺሉ፡ “ካብ ትጽቢትካ ወጻኢ፡ 
ኣብ ትሕቲ መካበብያ ካንሸሎኻ፡ 
ሓደ ክቡር ግምጃ ተሓቢኡ ከም 
ዘሎ እንተ ትፈልጥ፡ እንታይ ኮን 
ምገበርካ? ከማይ እንተ ኴንካ 
ክትኵዕቶ ምጀመርካ፡” ይውስኽ። 
ከመይ ገይርካ ከም ዝጒሕጓሕ 
ዝተማህሩ ቍንጣሮ ምዃኖም’ዩ 
ግን ሚስተር ዲቭሪስ ዝገልጽ። 
እዚ ደራሲ ዝዛረበሉ ዘሎ ግምጃ 
ግን እንታይ እዩ? ኣበይከ ይርከብ? 
መልሱ ካብኡ ንረኽቦ። 

“እዚ ኣነ ዝዛረበሉ 
ዘለኹ ግምጃ፡ እቲ 
ክልተ ቃላት ዝቖመ 
‘ግዜ’ ዝብል ቃል 
እዩ።” 

“ግዜ” ዝብል 
ቃል ክንሰምዕ ወይ 
ብዛዕባ ግዜ ክንሓስብ 
ከለና፡ ዕድመና 
እናወሰኸ (እናዓበና) 
ንኸይድ ምህላውና፡ 
ዝተወልደ ቈልዓ እናዓበየ ይኸይድ 
ምህላዉ፡ ዝሓሰብናዮ ይሰልጠና 
እንተ’ሎ፡ ብዛዕባ ዘሐብነና ወይ 
ዘጣዕሰና ፍጻሜታት፡ ወይ ድማ 

ኣነቓቓሒ ዛንታ
ሕቡእ ግምጃሕቡእ ግምጃ

ብዛዕባ ዘሕለፍናዮ ጥዑም ይኹን 
ሕማቕ እዋን … ንሓስብ ንኸውን? 
ኩሉ ፍጡር፡ ህይወታዊ ይኹን 
ዘይህይወታዊ፡ ኣብ ግዜ ይፍጠርን 

ልቦናልቦና ይነብርን። ግዜ ግን ዝያዳ ነቲ 
ህይወታዊ የገድሶ፣ ብፍላይ ከኣ 
መንእሰያት። ዕድመ ንእስነት ምስ 
ዕድመ ዕምባባ ክዛመድ ይኽእል 
እዩ። ክልተኡ ንሓጺር ግዜ ብጽባቐ 
ተራእዩን ጸኒሑን ይቕየር ወይ 
ይቕምስል። ዕድመ ንእስነት ከም 
ምጥቃምካ፡ ውጽኢት ዕምባባ ከኣ 
ከም ክንክንካ እዩ።

ብቐጥታ ይኹን ብተዛዋዋሪ፡ ግዜ 
ዘይጸልዎን ዘየገድሶን ሰብ፡ ምፍላይ 
መንእሰይ፡ ክህሉ ኣይክእልን። 
ስለ ዝኾነ፡ መንእሰይ ኣብ ግዜ 
ዘሎና ርድኢት ከነዕብን ምሕደራ 
ግዜ ክንግንዘብን ንቕሰብ። ከምቲ 
ሚስተር ዲቭሪስ ዘመልከቶ፡ 
ንምጕሕጓሑ ጥበብ እንተ ኣጥሪኻ።

***

ሚኒስትሪ ሕርሻሚኒስትሪ ሕርሻ

ውሑስን መኣዛውን መግቢ ንዅሉ፣ ኣብ ኵሉ!

ፍረ ጻዕሪ

ተምሪ፡ ኣብ ሃገራት ማእከላይ ምብራቕ 
ከምኡ’ውን ምስ ማእከላይ ባሕሪ ኣብ 
ዝዳወባ ሃገራት፡ ብብዝሒ ዝበቍል 
ልሙድ ፍረ እዩ። ኣብ ሃገርና’ውን 
ወላ’ኳ ብውሑድ ዓቐን ይኹን፡ ዝውቱር 
ፍረ እዩ። ፍረ-ተምሪ ጽዑቕ መኣዛዊ 
ትሕዝቶን ጥዕናዊ ረብሓታትን ከም 
ዘሎዎ ይፍለጥ። ንኣብነት፡ ብካርቦሃድሬት፡ 
ጽሕጎ፡ ፕሮቲን ከምኡ’ውን ብማዕድናት 
ፖታሽዩም፡ ኣይሮን፡ ካልሽዩምን ካልኦት 
ቪታሚናትን ሃብታም ምዃኑ ይፍለጥ።

ተምሪ፡ ኣብ ሃገርና ኣብ ቆላታት’ዩ 
ብብዝሒ ዝፈሪ። ዛጊት ድማ ልዕሊ 
55 ሽሕ ኣግራብ ተምሪ ኣብ ዞባታት 
ሰሜናውን ደቡባውን ቀይሕ ባሕሪ 
ተተኺሎም ይርከቡ። ንሎሚ እምበኣር፡ 
ናብ ዞባ ደቡባዊ ቀይሕ ባሕሪ ተጓዒዝና፡ 
ምስ ሓደ ኻብቶም ኣብ ሕርሻ ተምሪ 
ትስፉው ኣንፈት ሒዞም ዝርከቡ 
ኣብነታውያን ሓረስቶት ዘካየድናዮ 
ዕላልን ሌላ ምስ ሕርሻኡን ቀሪቡ ኣሎ።

ኣብነታዊ ሓረስታይ ኢብራሂም ኣሕመድ 
ቃስም እዩ ዝብሃል። ኣብ መንካዕካዕ 
ምምሕዳር ከባቢ ሸኻይቶ ኣብ ምልማዕ 
ተምሪ ተዋፊሩ ዝሰርሕ ኣብነታዊ 
መንእሰይ’ዩ። ሓረስታይ ኢብራሂም፡ 
ፈለማ ቅድሚ ነዊሕ ዓመታት፡ ኣቡኡ  
ሕርሻዊ ልምዓት ከም ዝጀመሮ፡ ንሱ 
ድማ  ካብ ንእስነቱ ኣትሒዙ፡ እግሩ-
እግሩ እናሰዓበ ይተሓጋገዞ ከም ዝነበረ 

ይሕብር። ኣቡኡ ብሞት ምስ ተፈለየ ግና 
ነቲ ስራሕ ከይበተኸ ቀጺልዎ ይርከብ። 
መንእሰይ ኢብራሂም፡ ጎኒ ጎኒ ምፍራይ 
ተምሪ፡ ኣሕምልቲ ኣፍርዩ ዕለታዊ መግቡ 
ካብ መሬቱ ከም ዝረክብ’ዩ ዝሕብር። 
ድሕሪ ሞት ኣብኡ፡ ነቲ ዝነበረ ንኣሽቱ 
ተኽሊ ኣግራብ እናተኸናኸነ፡ ነቲ ዝኣረገ 
ብሓድሽ እናተከአ፡ እግሪ-እግሪ እቲ 
ዓበይቲ ኣግራብ ድማ ኣብ ትሕቲኡ 
ባምያ፡ ድንሽ፡ ሽጉርቲ፡ ጉዕ በርበረ፡ 
መለንዛኒ፡ ኮታ ኣሕምልቲ ብምዝራእ 
ዕለታዊ መግቦም ካብኡ ክጥቀሙ 
ክኢሎም።

ርቡሕ ምህርቲ ንኽትረክብ ሓደ ኻብቶም 
ወሰንቲ ረቛሒታት፡ ምሩጽ ዘርኢ ወይ 
ፈልሲ ምጥቃም እዩ። ኣብነታዊ ሓረስታይ 
መንእሰይ ኢብራሂምከ ብኸመይ መገዲ’ዩ 
ምሩጽ ፈልሲ ዝረክብ? ንሱ ክገልጽ ከሎ፡

“እቲ ቀንዲ ኣፍልጦ ይኹን ፈልሲ 
ካብ ሚኒስትሪ ሕርሻ እየ ዝረኽቦ። 
ብዘጥረኽዎ ተመክሮን ዝተዋህበኒ 
ስልጠናን ንጫለዳታት ፈሊና ካብ ሓደ 
ቦታ ናብ ካልእ ቦታ ነታ ኣንስተይቲ 
ፈሊና ኢና ንተኽሎ። ብኸምኡ ድማ 
ዓይነትን ዓሌትን ተምሪ ኣስማት ይወጾም። 
ክኢላታት ሚኒስትሪ ሕርሻ ኣየናይ እዩ 
ተባዕታይ፡ ኣየናይ’ዩኸ ኣንስታይ ጽቡቕ 
ገይሮም እዮም ምሂሮምና። ብኡ መሰረት 
ድማ እቲ ዘርኢ እናባዛሕና ንተኽሎ” 
ይብል።

መንእሰይ ኢብራሂም ኣብዚ እዋን ኣብ 
በበይኑ ደረጃ ዕብየት ዝርከቡ ከባቢ 460 
ዝኣኽሉ ተኽሊ ተምሪ ከም ዝውንን’ዩ 
ዝጠቅስ። ካብተን ፍረ ዝህባ እናሓፈሰ 
ድማ ናብ ዕዳጋ የውርድ። ከባቢ 460 
ገረብ ተምሪ ኣሎዎ፡ ካብዚ ዓበይቲ፡ 
ማእከሎትን ንኣሽቱን ዕድመ ዘሎዎም 
እዮም። ኣብዚ እዋን ድማ ካብቶም 
ቀንዲ ፍረ ዝህቡዎ ኣግራብ ልዕሊ 50 
በጺሖም ኣለዉ። ውጽኢት ምህርቱ ድማ 
ገና ኣብ ግራቱ እናበሰለ እንከሎ እዮም 
ሸቃጦን ተጠቀምትን ዝገዝእዎ። ጽቡቕ 

ፍርያት ክፈሪ እንከሎ ድማ ንጎረባብቱን 
ከባቢኡን ሸዊት የካፍሎም። ዝተረፈ 
ድማ ናብ ከተማ ዓሰብ ወሲዱ ይሸጦ፣ 
ጽቡቕ ዕዳጋ ድማ’ዩ ዝረኽበሉ።

ተምሪ፡ ኣብ ዓመት ብገምጋም ክሳዕ 
90 ኺሎ ግራም ካብ ሓንቲ ገረብ 
ምህርቲ ይህብ። ብዘይክኡ ግና ኣብ 
እግሩ እተፈላለየ ኣሕምልቲ ተኺልካ 
ክትረብሓሉ ይከኣል’ዩ። ኣብነታዊ 
ሓረስታይ ኢብራሂም ድማ ነዚ ሜላ 
ብግቡእ ከም ዝጥቀመሉ እዩ ዝሕብር። 
ተምሪ ኣብ ዓመት ሓንሳእ እዩ ዝፈሪ። 
ኣብ እግሪ-እግሩ ብዝዘርኦ እተፈላለየ 
ኣሕምልቲ ግን ቀለብ ስድርኡ ክኢሉ ናብ 
ዕዳጋ የውርዶ። ጽቡቕ ፍርያት ተምሪ 
ኣብ ዝርከበሉ እዋን ድማ ደሓን ዝዀነ 
ኣታዊ ይረክብ። ወጻኢታቱ ሸፊኑ ድማ 
ምጡን መኽሰብ ይረክብ። “ብሓፈሻ፡ 
ከከም ወቕቱ እዩ ፍረ ዝህበካ። ንሱ ድማ 
ካብ ሓደ ገረብ ካብ 30 ክሳዕ 50 ኪሎ 
ግራም ይረክብ” ድማ ይውስኽ። 
 
ዞባ ደቡባዊ ቀይሕ ባሕሪ ዝበዝሐ ክፋሉ 
ማይ ዝውሕዶ ኣጻምእ’ኳ እንተዀነ፡ 
ብትሕተባይታዊ ማይ ሃብታም ዝዀነ 
ብዙሕ ከባቢታት ግና ኣሎዎ። በዚ ድማ 
እተፈላለየ ኣሕምልቲ ክተፍርየሉ ከም 
እትኽእል መንእሰይ ኢብራሂም ይጠቅስ፡

ጸገም የብለይን፣ ክልተ ሞተር ማይ 
ኣሎኒ፣ ካብ ክልተ ዒላታት ድማ 
እጥቀም። ብተወሳኺ፡ ካብ ናይ ሶላር 
ጸዓት እጥቀም’የ። ኣብ ከባቢና ዘይፈሪ 
ነገር የለን። ኮመደረ፡ ጉዕ፡ ባምያ፡ 
መለንዛኒ፡ ድንሽ ኩሉ ተፈቲኑ ጽቡቕ 
ፍረ እዩ ሂቡና። ወድሰብ ከይተሓለለ 
ክጽዕር ኣለዎ። ብኡ መንጽር ድማ ጻማኡ 
ይረክብ። ስለዚ፡ እዚ ቦታ ልምዓታዊ 
ስርሓት ንምክያድ ኣዝዩ ምቹእ እዩ። 
ካብቲ ቀንዲ ዘጋጥም ብድሆታትና ግን 
ንፋስ እዩ። ንፋስ ኣዝዩ እዩ ዘሸግረና”

መንእሰይ ኢብራሂም፡ ነዚ ኹሉ ዕማም 
ንኸሳልጥ፡ ወላ’ኳ ኣሕዋቱ ዝሕግዝዎ 

እንተዀኑ፡ ንኻልኦት ሰራሕተኛታት 
ዕድል ስራሕ ፈጢሩ ይርከብ። ንሱ 
ወሲኹ፡ ንተራ ሚኒስትሪ ሕርሻ ኣብ 
ዕብየቱን ንጥፈታቱን ክገልጽ ከሎ፡- 
“ኣብዚ ደረጃ ክበጽሕ ዝኸኣልኩ ሳላ 
ሓገዝ ሚኒስትሪ ሕርሻ እዩ።  ፈልሲ፡ 
ኣፍራዛ፡ ዓረብያ፡ ባዴላ ኮታ ናውቲ 
ሕርሻ ብምሃብ ኣተባቢዖምኒ። ረብሓይ 
ፈሊጠ ድማ እጽዕር ኣለኹ። ኩሉ ሳላ 
ሚኒስትሪ ሕርሻ እየ ረኺበዮ።”

ኣብነታዊ ሓረስታይ መንእሰይ 
ኢብራሂም፡ ካልኦት ዝንባለን ድሌትን 
ዘሎዎም ውልቀሰባት ኣብ ከምዚ 
ዝኣመሰለ ንጥፈታት ሕርሻ ተምሪ 
ንኽሳተፉ መልእኽቱ ብምትሕልላፍ 

እዩ ተፋንዩና። ኣብ ሕርሻ ዝዋፈር ሰብ 
ብዙሕ ረብሓ ከምዘሎዎን ክፈርሕዎ ከም 
ዘይቡሎምን እዩ ዝመክር “ንዑ ፈትኑ 
ኢለ እየ ዝመኽሮም። ኣብ ሕርሻ፡ ፈለማ 
ብዙሕ ዕንቅፋት እዩ ዘጋጥመካ፡ ትወድቕ 
ትትስእ። ዘይሩ-ዘይሩ ኸኣ ትረብሕ 
ኢኻ። ሰብ ነብሱ ክኽእል እንተኾይኑ 
ከልምዕ ኣለዎ። ኣብ ሕርሻ ዝተዋፈረ፡ 
ንርእሱ ኾይኑ ድማ ንኻልኦት ክኸውን 
ይኽእል። ሰብ ካብ ሰብ’ዩ ዝመሃር” 
ድማ ይብል። ንሱ ብዓቕሙ ንጎረባብቱን 
ንኻልኦት ንዑ ዝኣመሰሉ ሓረስቶትን 
ንምትብባዕ ፈልሲ ከምዝህቦም ድማ 
ይሕብር። 

ብርሃነ ዓንደመስቀል

ኣብነታዊ ኣልማዒ ተምሪ ኣብ ዞባ ደቡባዊ ቀይሕ ባሕሪኣብነታዊ ኣልማዒ ተምሪ ኣብ ዞባ ደቡባዊ ቀይሕ ባሕሪ
ኢብራሂም ኣሕመድ ቃስም

መኣዛ ፍረ ጻዕሪ

ጥቕምታት ተምሪጥቕምታት ተምሪ
ተኽሊ ተምሪ ብሓፈሻ ቁጠባዊ ረብሓታት ዘለዎም ፍረታት ክፈርየሉ ኣብ 
ዘይክእለሉ ኣጻምእን ምድረ በዳዊ ከባቢታት ስለ ዝፈሪ ናይ ገዛእ ርእሱ 
ብልጫታት ኣለዎ። ኣብ ጎላጉልን ገማግምን ባሕሪ ኣብ መዓላ ከይወዓለ ዝጸንሐ 
መሬት ብቐጥታ ኣብ ልምዓት ተምሪ ክውዕል ስለ ዝኽእል ድርብ ረብሓታት 
እዩ ዝርከቦ። ዛጊት ኣብ ሃገርና ዝርጋሐ ተኽሊ ተምሪ ብቐንዱ ኣብ ዞባታት 
ሰሜናውን ደቡባውን ቀይሕ ባሕሪ ብንኡስ መጠን ድማ ኣብ ዞባታት ጋሽ ባርካን 
ዓንሰባን ይርከብ።

ተምሪ፡ ልዑል መኣዛዊ ትሕዝቶ ካብ ዘሎዎም ፍረታት ኮይኑ ልዑል መጠን 
ሓይሊ ወይ ጸዓት ይህብ። ንኣብነት ካብ ሓደ ኪሎ ተምሪ ኣስታት 3 ሽሕ ኪሎ 
ጸዓት ወይ ካሎሪ ክርከብ ይከኣል። ብተወሳኺ ካብ ተምሪ 14 ዝተፈላለዩ ንኣካላት 
ዝሃንጹ ዓይነታት ኣሚኖ ኣሲድ ይርከቡ። ብሓፈሻ ዝበዝሕ ትሕዝቶ ፍረ ተምሪ 
ማለት ካብ 60-65% ሓይሊ ዝህብ ሽኮር ኮይኑ ብውሑድ መጠን ድማ ጽሕጎ 
፡ ፕሮቲንን ስብሕን ይውንን። ከም ሓጺንን ፖታሽዩምን ሶድዮምን ዝኣመሰሉ 
ማዕድናት እውን ከም ዝውንን ይፍለጥ። ተምሪ ሳላ እቲ ዝውንኖ ሃብታም 
መኣዛዊ ትሕዝቶ፡ ብርክት ዝበለ ጥዕናዊ ረብሓታት ከም ዘለዎ’ውን ይፍለጥ። 

ገለ ካብ ረብሓታት ተምሪ ንምጥቃስ፡ ተምሪ ሃብታም ትሕዝቶ ፖታሽዩም ስለ 
ዘሎዎ፡ ኣብ ምክልኻል ወቕዒ ልቢ ወይ ስትሮክ ዓቢ ተራ ከም ዘለዎ ይፍለጥ። 
ብዘይካ’ዚ ኣብ ማይ ተኣሊኹ ዝሓደረ ተምሪ፡ ማዩ ብምስታይ ንምጥንካር ወይ 
ንምሕያል ጭዋዳታት ልቢ ከም ዝሕግዝ ብስነ ፍልጠት ተረጋጊጹ ኣሎ። ኣብ 
ልዕሊኡ ተምሪ ሃብታም ትሕዝቶ ሓጺን ማለት ኣይሮን ስለ ዘለዎ ኣብ ምፍዋስ 
ዋሕዲ ደም ማለት ኣነምያ ብፍላይ ድማ ኣብ ቆልዑን ነፍሰ ጾራትን ወሳኒ ተራ 
ይጻወት። ብልዑል ክብደት ኣካላት ዝሳቐዩ ሰባት እውን ተምሪ ኣብ ጥራሕ 
ከብዶም ብንግሆኡ ምስ ዝበልዕዎ ኣብ ምንካይ ክብደት ኣካላት ዝሕግዝ ፍቱን 
ሜላ ኮይኑ ተረኺቡ እዩ።

ጥቕምታት ተምሪ እዚ ክንጠቕሶ ዝጸናሕና ጥራይ ኣይኮነን። ካብ ምርጋእ ደም 
ማለት (Blood clot) ይከላኸል። ሻምብቆታት ደም ማለት (Blood vessel) 
ኣብ ምጽራይን ኮሎስትሮል ኣብ ምንካይን ልዑል ተራ ይጻወት። ብዘሎዎ ልዑል 
ትሕዝቶ ማግነዝዩም ፖታሽዩምን ኣብ ምንካይ ጸቕጢ ደም ከምኡ’ውን ኣብ 
ምፍዋስ ተቕማጥ ውጽኢታዊ ምዃኑ ምፍላጥ ኣገዳሲ እዩ።

ኣቶ ሙሴ ፍቓዱ
ላዕለዋይ ክኢላን ኣወሃሃዲ ፕሮጀክት ልምዓት ተምርን

ሚኒስትሪ ሕርሻ

ኢብራሂም ኣሕመድ ቃስም

ሕርሻን 
መግብን



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

25 ጥቅምቲ 2025 - ገጽ 6መበል 35 ዓመት ቁ.47

VACANCY ANNOUNCEMENT
Bisha Mining Share Company is inviting applicants for the following 
position for Bisha site project.
1.Position: Auto Electrician
  Department: Mining – HME
  Section: HME – Maintenance 
  Number required: Two (02)

Primary Purpose
•	 The primary duty of an Auto Electrician is to use electronic 

diagnostic equipment to diagnose electrical issues within a vehicle 
and equipment. Auto electricians are trained to install brand new 
electrical wiring or manufacturing harnesses as needed to replace 
and repair defective components as well as maintain, diagnose and 
repair already existing electrical components. Auto electricians can 
work on LV’s commercial vehicle, and heavy mining equipment.

Main Functions
•	 Planning
•	 Implementation
•	  Reporting

Unique requirements / other information
•	 Candidate must be physically and mentally fit.

Qualifications: Knowledge and Experience
•	 Acceptable school 

qualification 
•	 Proof of trade 

certification as Auto 
Electrical Technician 
or diploma 

•	 Any certification 
on heavy Mining 
Equipment Auto 
Electrical will be 
advantageous.    

•	 3 years’ experience as Auto Electrician in 
miming business.

•	 2 years’ experience in Light Vehicle and 
buss maintenance.

•	 Certificate in Air Condition Maintenance 
will be advantageous.

•	 Certificate for technologies: engine, 
electricity, air conditioning system will be 
advantageous.

Technical Skills Behavioral Skills
•	 Read electrical and 

hydraulic diagrams
•	 Knowledge of 

reasons for auto 
electrical failures

•	 Sense of electrical 
and air condition 
systems

•	 Knowledge of 
technologies: 
engine, electricity, 
air conditioning 
maintenance and 
fault finding 

•	 Use the technical 
documentation of the 
manufacturers 

•	 Writing of service 
report

•	 Independent and responsible, able to make 
decisions.

•	 Leader, ability to chair meetings 
•	 Observer, with a good spirit of analysis 

and synthesis 
•	 Rigorous, organized methodical and 

persistent 
•	 Good interpersonal skills and business-

oriented 
•	 Ability to impart his knowledge, motivate 

his teams 
•	 Mobile, available and motivated 
•	 Communication (English and local 

language)
•	 Assertiveness 
•	 Interpersonal Relations 
•	 Integrity 
•	 Prioritizing skills and multi skilling 
•	 Ability to work towards strict deadlines 
•	 High level of accuracy.

2. Position: Cook
       Department: Employee Services – 
       Section: Village and Services
       Number Required: Five (05)

Primary Purpose
•	 Responsible for the preparation, cooking and serving of the daily 

menu.

Main Functions
•	 Preparation of food as per set menu.
•	 Knowledge of amount of each food product to be cooked.
•	 Responsible for full preparation of meals and dish out into counter 

dishes.

•	 Responsible to dish up food for employees.

•	 Responsible to keep filling the counter dishes when food is fin-
ished.

•	 Ensure that he/she complies with personal hygiene standards as set 
out in procedure

Cleaning 
•	 Responsible to clean his/her working tables in kitchen.
•	 Assist with the cleaning in the kitchen when required.

Health and Safety
•	 Knowledge of Health and Safety standards to be applied in working 

area.
•	 Attend safety talks each day to create awareness on safety.
•	 Report a hazard or potential hazard to demi chef de parte

Unique requirements / other information
•	 Candidate must be physically and mentally fit.

Qualifications:
o	 Grade 8.
o	 Certificate Cooking Methods.

Knowledge and Experience:
o	 1 Year experience in Catering Industry.
o	 1 Year experience in restaurant environment.

Technical Skills Behavioral Skills
o	 Knowledge of health and 

safety procedures.
Interpersonal skills.

o	 Knowledge of cooking and 
different foods.

o	 Team player.

o	 Knowledge of different 
cultural food development – 
Recommended 

o	 Communication (Local 
language).

3. Position: Housekeeping Supervisor 
    Department: Employee Services –
    Section: Village & Services 
    Number Required: One (01)
Primary Purpose

•	 Responsible for supervising housekeeping team leaders and em-
ployees to ultimately ensure the cleanliness and tidiness of accom-
modation rooms.

Main functions
•	 Supervisory

•	 Health and Safety

•	 Administration

•	 Customer Services

Unique requirements / other information
•	 Candidate must be physically and mentally fit.

Qualifications: Knowledge and Experience:
Diploma in Management/Degree 
in the related field could be an 
advantage

1-3 years’ experience in 
Housekeeping

Certificate in Hotel Service 2 years Supervisory/Team Leader 
experience in Housekeeping
Excellent communication in 
English and Local language

Technical Skills Behavioural Skills
Knowledge of cleaning and 
hygiene

General Courtesy

Knowledge of cleaning 
products

Clean and presentable

continued on page 7

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

4. Position: Transport Officer
        Department: Employee Services 
        Section: HR/Transportation 
        Number Required: One (01)
Primary Purpose

•	 Supervises the Drivers to ensure that day to day activities is 
executed as per the approved schedule.

Main Functions
•	 Administration 
•	 Safety
•	 Supervision
Knowledge, Experience and Skills

Qualifications:
Diploma in Management or related field and Valid 4th Grade 
Driver’s license
Knowledge and Experience:
3 Years Transportation experience and Driving skills
Knowledge and experience in mechanics will be an advantage
Technical Skills Behavioral Skills
Computer Literacy (MS Office 
– Intermediate, Excel.)

Communication (English and local 
language)

Computer Literacy (MS Office 
– Intermediate – Specific MS 
Word)

Supervisory skill

Implementation skills Presentable
Contractual knowledge Interpersonal Relations
Knowledge of the safety 
policies and procedures

5. Position: Human Resources Officer
             Department: Employee Services
             Section: Human Resources (HR) 				  
	              Number Required: One (01)
Primary Purpose

•	 Job responsibilities cover a wide range of areas including 
being actively involved in employee recruitment, managing 
the hiring and onboarding process, assisting with, and 
resolving employee queries related to their employment, 
managing employee performance, terminations, transfers and 
promotions and the enforcement of Human Resources policies 
and procedures.

Main Functions
•	 Administration
•	 Recruitment
•	 HR Documentation
•	 Performance Management
•	 Terminations
•	 Reporting
•	 Promotions and Transfers

Unique requirements / other information
•	 Ability to work in a high pressure, fast paced, multicultural 

environment which demands various skills and experiences to 
provide effective human resources services to the organization; 

the candidate must be Physically and Medically fit.
Knowledge, Experience and Skills
Qualifications:

•	 Essential- Diploma (Human Resources, Management, Psychology, 
Personal Management)

•	 Desirable- Degree (Human Resources, Management, Psychology, 
Personal Management)

•	 Desirable- Driving license 
Knowledge and Experience:

•	 Minimum one year’s experience in employee administration 
includes hiring, looking after, and terminating employees and 
minimum one year’s experience in using Microsoft Word, Excel, 
and Outlook in a business environment.

Technical Skills Behavioral Skills
•	 Computer Literacy (MS 

Office – Intermediate), 
Proficient in HR system, 
Attention to details, 
Knowledge of policies, 
procedures, and processes

•	 Address HR issues, ensure 
that HR audit requirements 
are met, Knowledge of 
current labor legislation, 
administrative skills, Report 
writing skills

•	 Communication 
(English and local 
language), Assertiveness, 
Interpersonal Relations 
skill, Ability to meet 
deadlines.

•	 Accuracy, Confidentiality, 
Integrity/Ethical, Ability to 
work under pressure. 

•	 Friendly, empathetic, and 
open-minded, with high 
standards of personal and 
professional integrity, 
fairness, and an unbiased 
approach

General Information and other requirements:	

•	 Place of Work: 	             Bisha.
•	 Salary:                               As per Company salary scale.
•	 Type of Contract:             Indefinite

Additional requirements for Nationals: 
•	 Having fulfilled his/her National Service obligation and 

provided evidence of release paper from the Ministry of 
Defense. 

•	 Present clearance paper from current/last employer.
•	 Testimonial documents to be attached (CV, work experience 

credentials, a copy of your National Identity Card etc.).
•	 Only shortlisted applicants will be considered as potential 

candidates for an interview.
•	 Application documents will not be returned to sender.
•	 All applications should be sent through the post office.
•	 Deadline for application: 10 days from the day of 

publication in the Newspaper.
Address: Please mail your applications to: -
                     Bisha Mining Share Company, 
                     P. O. Box 4276 Asmara, Eritrea
Note to Eritrean applicants:  
                  Please send a copy of your application to:
                   1.   Aliens Employment permits Affairs,
                         P. O. Box 7940 
                         Asmara, Eritrea.
                   2.    Mineral Resources Management 
                          P. O. Box 272
                          Asmara, Eritrea

VACANCY ANNOUNCEMENT
Bisha Mining Share Company is inviting applicants for the 
following position for Bisha site project.

መበል 35 ዓመት  ቁ.47 25 ጥቅምቲ 2025 - ገጽ 7

ወ/ሮ ኣረጋሽ ገብረእየሱስ መሸሻ፡ ዝተፈቕደለን ናይ ምክራይ ቤሎን መሸጢ መጋየጺ ኣቕሑን ንግዳዊ ትካለን፡ ‘‘ኤሊም 
ፋኑስ ምክራይ ቤሎን መሸጢ መጋየጽን” (ELIM FANUS BRIDAL WEAR RENTAL & COSMETICS) 
ተባሂሉ ክስየመለን ስለዝሓተታ፡ እዚ ናይ ንግዲ ስም ቅድሚ ምምዝጋብና ዝቃወም እንተሎ፡ ኣብ ውሽጢ ሓደ ወርሒ 
ካብ ሕጋዊ ቤት ፍርዲ መአገዲ የቕርብ። እንተዘይ ኮይኑ፡ ዝቃወም ኣካል ከምዘየለ ተቖጺሩ እዚ ናይ ንግዲ  ስም 
ከምንምዝግቦ ነፍልጥ።

ክፍሊ ውሽጣዊ ንግዲ 

continued from page 6

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

ኣመልካቲ ማኢል ኣብርሃ፡ ኣስመራ ንኡስ ዞባ ማእከል ከተማ ጎደና ፈልከት ዝርከብ 
ገዛ ASP00053427 ASD00048506 ካብ ስፍሓት መሬት 258.21 ት/ሜ 
ብዝሒ ክፍሊ ቀንዲ 2 ተሓጋገዚቲ 1 ዘጠቓኣለለ ብሽም ሳልሕ ዓብደላ ዑመር 
ቤት/ጽ ካዳስተር ብቑጽሪ መዝገብ 1ABRSMO 19567 ዝተመዝገበ ዝዓደግክዎ 
ገዛ ናብ ስመይ ከመሓላልፎ ስለ ዝደለኹ፣ ዝቃወም እንተሎ፡ ካብ ዝምልከቶ ቤት 
ፍርዲ ሕጊ ብዝእዝዞ መሰረት መአገዲ ወይ ናይ መወዳእታ ይግባይ ተባሂሉሉ 
ውሳነ ሒዙ ኣብ ቤ/ጽሕፈት ነታዮ ኣብ ውሽጢ 30 መዓልቲ ይቕረብ።

ሳልሕ ዓብደላ

ሓራጅ 

ኣብ መንጎ ብፍ/በ/መሰል ባንክ ልምዓት ወፍርን ኤርትራ ብፍ/ብ/ዕዳ 1. ኣቶ 
ብርሃነ በርሀ ደረስ 2. ወ/ሮ ናጽነት ፍስሃየ ዘርኣይ ዝነበረ ናይ ገንዘብ ክርክር፡ 
ኣብ ፍርዲ ንግ.ቁ.መዝ 0089/2023 ብዕለት 30/01/2024 ዓ/ም ብዝሃቦ ትእዛዝ 
መሰረት እቲ ኣብ ጋሽ-ባርካ ን/ዞባ ባረንቱ ብስም ሽሪምፕ ሆቴል ዝፍለጥ ብዓል 
ሓደ ደርቢ (G+1) ህንጻ ኣብ 372.20 ት/ሜ ዝተደኮነ ቤት-መግብን መስተ፡ 
መደቀሲ ክፍልታትን ድኳናትን ዝሓዘ፡ ብሓራጅ ንምሻጥ ብክኢላ መበገሲ 
ሓራጅ ናቕፋ 10,137,305 ናቕፋ (ዓሰርተ ሚልዮንን ሚእትን ሰላሳን ሸውዓተን 
ሽሕን ሰለስተ ሚእትን ሓሙሽተን ናቕፋ) ተገሚቱ። ስለዚ ኣብቲ ዝካየድ ሓራጅ 
ክሳተፍ ዝደሊ ¼ ናይቲ ዝተዋህበ ግምት ብኣካል ወይ ብሕጋዊ ወኪሉ ብስሙ 
ዝተመዝገበ ናይ ባንክ ቡክ ወይ ድማ ብስም ፈጻም ፍርዲ ሲፒኦ (CPO) 
ኣስሪሑ ብምቕራብ ክወዳደር ይኽእል። ተወዳደርቲ ቅድሚ ዕለት ጨረታ 5 
ናይ ስራሕ መዓልታት ዘሎ፡ ክበጽሖ ዝደሊ መጠን ገንዘብ ብቑጽርን ብኣሃዝን 
ኣብ ፓስታ ዓሺጉ ኣብ ላ/ቤ/ፍርዲ ቤ/ጽ/ዋ/ፈ/ ፍርዲ ቁ./62 ዘሎ ሳንዱቕ ጨረታ 
የእቱ።
ሓበሬታ ዝደሊ ኣብ ቁ./67 ቀሪቡ ይወከስ፡ ዝቃወም እንተሎ ካብ ዝምልከቶ ቤት 
ፍርዲ መአገዲ እንተዘይምጺኡ ሓራጅ ኣየቋርጽን ።

ብዕለት ሓራጅ፡- 25/11/2025
ሰዓት ሓራጅ፡- 3፡00-4፡00 ድ/ቀ 

ቦታ ሓራጅ፦ ላዕለዋይ ቤት ፍርዲ ኣስመራ ቁ/27 

1ይ ደረጃ ቤት-ፍርዲ መንደፈራ 

ወ/ሮ ስምረት ብርሃነ ኪዳነ፡ ኣቦና ብርሃነ 
ኪዳነ ደረስ ስለዝተሰውአ፡ ንኣዴና ወ/ሮ 
ሂወት ገ/ኪዳን ተ/ማርያም ናይ መጻምዲ 
መሰላ ይተሓለወላ፡ ኣነ ምስ 3 ኣሕዋተይ 
ወረስቲ ምዃንና ይረጋገጸልና ስለ ዝበለ፣ 
ዝቃወም እንተሎ፡ ን2/12/25 ኣብ ቤ/ፍ 
3ይ መጋባእያ  ይቕረብ።

1ይ ደረጃ ቤት-ፍርዲ ዓዲ 
ቀይሕ

ወ/ሮ ንግስቲ ኣብርሃም ነጋሽ፡ ወለድና 
ኣብርሃም ነጋሽን ፍስሃ ገብረእየሱስን 
ስለዝዓረፉ፡ ኣነ ምስ 4 ኣሕዋተይ ኣብ 
ዝንቀሳቐስን ዘይንቀሳቐስን ንብረት 
ወረስቲ ምዃንና ይረጋገጸልና ስለ 
ዝበለት፣ ዝቃወም እንተሎ፡ ን11/11/25 
ኣብ ቤ/ፍ ይቕረብ።

 ኣመልካቲት ወ/ሮ ኣበባ ጸጋይ ዝግታ፡  
ተጸዋዕቲ ሕጋውያን ወረስቲ ነ/ፍ ሓጂ 
ሳልሕ ኣደም ዓልን ነ/ሄሪት ጅምዓ 
ዓሊ ኣሕመዲንን፡ ንዓኹም ዝምልከት 
ክሲ ቀሪቡልኩም ስለዘሎ፡ ብኣካል ወይ 
ብሕጋዊ ወኪልኩም ን11/11/2025 
ቅረቡ። እንተዘይ ቀሪብኩም፡ ጉዳይኩም 
ኣብ ዘየለኹምሉ ውሳነ ክወሃበሉ እዩ።

ቤት-ፍርዲ ሸሪዓ ዓዲ ቀይሕ 

ሓዋ ኣሕምድ ዑስማን፡ ብዓል-ቤተይ 
ስዒድ ኣሕመድ ኢብራሂም ስለዝዓረፈ፡ 
ምስ 2 ደቁ ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ 
ን10/11/25 ኣብ ቤ/ፍ ይቕረብ።

 1ይ ደረጃ ቤት-ፍርዲ ዓዲ ዃላ 

ከሳሲ ኣቶ ወልደሚካኤል ኣዳል ንጉሰ፡ 
ተኸሳሲ ብርሃነ ሃብትዝጊ ተስፋዝጊ፡ ስም 
ምትሕልላፍ ናይ ማኪና ክሲ ቀሪቡልካ 
ስለዘሎ፡ ብኣካል ወይ ብሕጋዊ ወኪልካ 
ን19/11/25 ኣብ ቤ/ፍ ቅረብ። እንተዘይ 
ቀሪብካ፡ ጉዳይካ ኣብ ዘየለኻሉ ክረአ 
ምዃኑ ነፍልጥ።

ምልክታ ጨረታ ብሽክለታ 

ሸያጢ፡ ምውጋን ንብረት መንግስቲ
ኣገባብ መሸጣ፡- ዕሹግ ጨረታ

ምውጋን ንብረት ብመንግስቲ ኣብ መኽዘን ሰታንታኦቶ (ብግምጣል 6ይ መደበር ፖሊስ) ንዝርከብ ብዝሒ ዘለዎ ብሽክለታ 
ክሸይጥ ንኹሎም ሕጋውያን ተጫረትቲ 

1. መሸጣ ንኹሉ ሕጋዊ ተጫራታይ ክፉት እዩ።
2. ተጫረትቲ ናይ 
- 2024 ዝተሓደሰ ፍቓድ ንግዲ
- 50,000.00 ናቕፋ ትሕጃ ብቸክ ሒዞም ብምቕራብ
- ዘይምለስ 50.00 ናቕፋ ብምኽፋል ፕሮፎርማ ብምግዛእ ክሳተፉ ይኽእሉ።
3. ምልክታ ጨረታ ኣብ ጋዜጣ ሓዳስ ኤርትራ ካብ ዝወጻሉ መዓልቲ ጀሚሩ ክሳብ ዕለት 30/10/2025 ሰዓት 10፡00 ቅድሚ 
ቀትሪ ክፉት ኮይኑ ይጸንሕ።
4. ተጫረትቲ ተወሳኺ ሓበሬታ ምስ ዝደልዩ፡ ካብ ቤት ጽሕፈት ምውጋን ንብረት መንግስቲ (ፎሮቭያ) ኣብ ናይ ስራሕ ሰዓታት 
ክረኽቡ ይኽእሉ።
5. ምውጋን ንብረት መንግስቲ ብምሉእ ወይ ብኸፊል ጨረታ ናይ ምስራዝ መሰሉ ዝተሓለወ እዩ።

ምውጋን ንብረት መንግስቲ
120370/114389

ኣብ ዞባ ዓንሰባ፡ ን/ዞባ ከረን ከባቢ/ከተማ 04፡ ዚፕ ኮድ 6k-1372፡ ብሎክ 26፡ 
ብመለለዪ ቁ.ንብረት 6፡000131/1 ዝተመዝገበ፡ ስፍሓቱ 351 ት/ሜ ዝኾነ፡ ኣብ 
ልዕሊኡ 2 ክፍሊ መደቀሲ፡ 1 ክሽነ ምስ መካበብያ ዘለዎ ዘይንቀሳቐስ ንብረት 
(ገዛ) ብስም ዘይነብ ኢብራሂም ዑመር ምስ 9 ደቆም ዝተመዝገበ ዝዓደግክዎ፡ 
ናብ ስመይ ከመሓላልፎ ስለ ዝደለኹ፣ ዝቃወም እንተሎ፡ ምልክታ ኣብ ጋ/ሓ/
ኤርትራ ካብ ዝወጽኣሉ ዕለት ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ 
መሰረት ካብ ዝምልከቶ ቤ/ፍ ናይ መአገዲ ትእዛዝ ወይ ናይ መወዳእታ ውሳነ 
(ይግባይ ተባሂሉሉ እንተኾይኑ) ሒዙ፡ ናብ ቤት ጽሕፈት ፓብሊክ ኖታሪን ቤ/ጽ 
ካዳስተርን ዞባ ዓንሰባ ከረን ይቕረብ። ተቓውሞ እንተዘይቀሪቡ ግን ኦርጂናል 
ሰነዳተይ ኣቕሪበ ጉዳየይ ከፈጽም ምዃነይ እሕብር።

የዕብዮ ነጋሲ ተኪኤ

ብስም ተስፋጊዮርጊስ ኣብርሃ ገ/ኪዳን ዝተመዝገበ፡ ብቁ.ፍ.ዋኒን ASL00041759 
ዝኾነ፡ ኣብ ዞባ ማእከል ን/ዞባ ገዛ ባንዳ ጎደና 193-8 ቁ.ገዛ 12 ዝርከብ ናይ 
ዱኳን ትካለይ፡ ንኣቶ ጳውሎስ ኪዳነ ሰመረ፡ ኣድራሻ ዞባ ማእከል ን/ዞባ ፓራዲዞ 
ጎደና 582-46 ቁ.ገዛ-- ካብ ዕለት 01/10/2025 ክሳብ ዕለት 31/12/2029 
ኣካርየዮ ስለዘለኹ፡ ዝቃወም ምስ ዝህሉ፡ እዚ ምልክታ እዚ ካብ ዝወጽኣሉ 
ዕለት ኣብ ውሽጢ ሰላሳ መዓልቲ፡ ስልጣን ንዘለዎ ቤ/ፍ ተቓውምኡ የቕርብ። 
እንተዘይኮይኑ፡ ዝቃወም ኣካል ከምዘየለ ተቖጺሩ እቲ ናይ ክራይ ውዕል ሕጋዊ 
ምዝገባ ከምዝፍጸመሉ ነፍልጥ።

ኣቶ ተስፋጊዮርጊስ ኣብርሃ ገ/ኪዳን

ኣነ ስዒድ ሑሴን ዑስማን፡ ኣብ ቤ/ፍ ሸሪዓ ዞባ ማእከል ኣስመራ ቀሪባ ብቁ.መዝገብ 
857/2023 ኣብ ኣስመራ ምምሕዳር ከባቢ ኣባሻውል ንኡስ ዞባ ገዛ ብርሃኑ ቁ.ገዛ 
30፡ ተራ ገዛ ስፍሓቱ 80.50 ት/ሜ ኣብ ቤ/ጽ ፓብሊክ ኖታሪ ብውዕል ቁጽሪ 
0123/04 ዝተመዝገበ ገዛ ወላዲተይ ወ/ሮ ዘይነብ ዑመር ኣደሓና ብውህብቶ 
ዝሃበትኒ ገዛ ናብ ስመይ ከመሓላልፎ ስለ ዝደለኹ፣ ዝቃወም እንተሎ፡ ኣብ ጋዜጣ 
ተሓቲሙ ካብ ዝወጽኣሉ ኣብ ውሽጢ ሰላሳ መዓልታት፡ ሕጊ ብዝእዝዞ መሰረት ካብ 
ዝምልከቶ ቤ/ፍ ናይ መአገዲ ትእዛዝ ወይ ናይ መወዳእታ ውሳነ (ይግባይ ተባሂሉሉ 
እንተኾይኑ) ሒዙ፡ ናብ ቤ/ጽ ሃገራዊ ካዳስትራልን ናብ ቤ/ጽ ኖታሪን ይቕረብ። 
እንተዘይቀሪቡ፡ ጉዳየይ ከፈጽም ምዃነይ እሕብር።

ብሕጋዊ ወኪሉ ኣቶ ማሕሙድ መሓመድ ሰይድ

ቤት ትምህርቲ ቋንቋ ዓይን ዛ 
  መቐጸልታ ናይቲ ክምህሮ ዝጸንሐ ቋንቋታት ዓረብን እንግሊዝን 

ሕጂ’ውን ንሓጋይ ብኽልቲኡ ቋንቋታት ክምህር ምድላዋቱ ኣጻፊፉ ምዝገባ 
ከም ዝጀመረ ብሓጎስ የበስር። እንምህሮ ትምህርቲ  በብደረጅኡ  ን
•	   ጀመርቲ  (Beginners)

•	   ማእከላይ (intermediate)  

•	  ላዕለዋይ (Advanced) ኮይኑ ንተመሃሮን ሰራሕተኛታትን ኣብ 
ዝጥዕም ጊዜ። ተወሳኺ ብናጻ ናይ Business English introductory 
Class ኣዳሊናልኩም ኣለና።

•	 ንዝያዳሓበሬታ፦ ሞባይል፦07167768, 07347223, 07183179 
ኣድራሻና ፦ ሜዳ ኤርትራ ፊት  ሓወልቲ ፓስትቸርያ  ጎኒ          ኤሪተል 
እዩ።    ቁ/ገዛ 66/68

                      	  	 ብድሓን ምጽኡ!

ወ/ሮ ኣብርሀት መንግስቱ ክፍለዮውሃንስ፡ ዝተፈቕደለን ናይ መወዓሊ ህጻናት 
ንግዳዊ ትካለን፡ ‘‘ሸዊት መውዓሊ ህጻናት’’ (SHEWIT KINDERGATEN) 
ተባሂሉ ክስየመለን  ስለ ዝሓተታ፡ እዚ ናይ ንግዲ ስም ቅድሚ ምምዝጋብና 
ዝቃወም ኣካል እንተሎ፡ ኣብ  ውሽጢ ሓደ ወርሒ ካብ ሕጋዊ ቤት ፍርዲ 
መአገዲ የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ እዚ ናይ 
ንግዲ ስም ከምንምዝግቦ ነፍልጥ።

ክፍሊ ውሽጣዊ ንግዲ



ያቆብ መርሃዊ (ጃክ)ያቆብ መርሃዊ (ጃክ)

25 ጥቅምቲ 2025 - ገጽ 9መበል 35 ዓመት ቁ.47

“ጽሬት ጽቡቕ እዩ። ሕጂ ናይ ብሓቂ 
እንጅነር መሲልካ፡” ሳይሞን ፍሽኽ በለ።

“ዋይ ኣነ! መላገጺ ረኺብካ ሓቀይ፡” ሰመረ 
ክምስ ብምባል፡ ንሳይሞን ኣብ ርእሱ ደረዞ።

“ሎሚ ብሓባር ናብ ሓደ ቦታ ክንከይድ 
ኢና፡” ሳይሞን ነታ ሒዝዋ ዝነበረ ታብለት 
ካብ ጸጋማይ ኢዱ ናብ የማን ኢዱ ኣስገራ።

“ሕራይ ንኺድ፡” ሰመረ ኣይተቓወመን።

ክልቲኦም ተመራሪሖም ተገበገሱ፡ እናዕለሉ 
ከኣ ኣብቲ መስተኻኸሊ ጸጒሪ ርእሲ 
ዝርከቦ ጐደና በጽሑ። ኣብ ኣፍ ደገ ናይቲ 
መስተኻኸሊ ጸጒሪ ርእሲ በጺሖም ብሓባር 
ደው በሉ። ሰመረ፡ ንምንታይ ናብዚ ከባቢ 
ከምዝመጽኡ ክሓስብ ጀመረ። 

“ሕጂ በጺሕና ኣለና፡” ሳይሞን፡ ነቲ ታቤላ 
እንዳ ቀምቃማይ እናጠመተ ተዛረበ።

“ኣበይ በጺሕና፧ ናበይ ዲና መጺእና፧” 
ሰመረ፡ ንሳይሞን ኣዒንቱ ኣፍጢጡ ገጹ ኣሲሩ 
ጠመቶ።

“ሎሚ ጸጒሪ ርእስኻ 
ክትቅምቀም ኢኻ፧” 
ሳይሞን ካብ ጅባኡ 
ገንዘብ እናኣውጽአ 
ተዛረበ።

“ክትቅምቀም፧ እዋእ 
ከመይ ዲኹም ትሓስቡ፧ 
ባምቡላ ኮይነ ድየ 
ዝስመዓኩም ዘለኹ፡” 
ሰመረ ኣንጸርጸረ።

“ኣነ ዝፈልጦ 
የብለይን። ዓርክኻ 30 
ናቕፋ ሂቡ ኣቐምቅሞ 
ኢሉኒ ኣሎ፡” ሳይሞን፡ 
ናይ ሰመረ ዘረባ ሸለል 
በሎ።

“እዚ’ሞ ዘይከውን 
እዩ! ላግጺ ድዩ፧” ሰመረ 
ንየው ነጀው በለ። ብሕርቃን ንሳይሞን ክጸፍዖ 
ኣይጸልአን። ከምዘየዋጽኦ ፈሊጡ ሕርቃኑ 
ክጸውር ፈተነ።

“ንኣይ ዝግድሰኒ ኣይኮነን፡ ኣነ ከይደ 
ኣለኹ... ደሓር ግን ከይትልምነኒ። ተመሃራይ 
እየ ዝጽናዕ ኣለኒ። ኣብ ናይ ዕረፍቲ ግዜይ እየ 
ምሳኻ ዘለኹ። ብቐደሙ ኣነ ንዓርክኻ ኣብየዮ 
ነይረ እየ። ንሱ ግን ‘እንተኣብዩካ ግደፎ፡ 
ከይትልምኖ’ ኢሉኒ እዩ። ስለዚ ቻው፡” 
ሳይሞን መገዲ ገዝኡ ፈለመ። ገለ ሓሙሽተ 
ስጒምቲ ምስ ሰጐመ፡

“ሳይሞን ዓርከይ እንታይ ድዩ መሲሉካ 
ንዓሞ በጃኻ ንረዳዳእ፡” ሰመረ፡ ካብቲ ደው 
ኢልሉ ዝነበረ እናጐየየ ናብ ሳይሞን ቀረበ። 
ኣብ መንኵብ ሳይሞን ብምሓዝ ድማ፡

“ተረድኣኒ ሳይሞን ንስኻ ትሓይሽ ትኸውን 
ኢኻ። ኣነ ጸጒሪ ስለ ዝፈቱ እኳ’የ ኣንዊሐዮ። 
ሓቂ ንምዝራብ ንስኻ እንታይ ዘይገበርካ። ንሱ 
እኳ እዩ ዝጻወተለይ ዘሎ። ዋይ ኣነ ባዕለይ 
ዘምጻእኩዎ ሽግር እዩ፡” ሰመረ ኣዒንቱ በርበረ 
መሰለ። ኣስናኑ ነኺሱ ሓርቀመ።

“እንጅነር ዓርከይ ኣነ ከምዚታት ክሰምዕ 
ኣይደልን’የ። ስለዚ እንታይ ሓሲብካ፧ ሓጻር 
መልሲ ጥራይ ሃበኒ፡” ሳይሞን ተዛንዩ ተዛረበ። 
ሰመረ ጸጒሪ ርእሱ ምቝራጽ ከም ዘይኣብዮ 
ርግጸኛ ነበረ። ንሰመረ ከምዚ ኢሉ ብፍርሂ 

ክሻቐል ምርኣዩ ሓጐስ ፈጠረሉ።

“እወ ክስታይ እንድዩ ...ኣለካ ምሽ፡ ጸጒሪ፡
” ዝብሎ ጠፊእዎ ወታእታእ በለ።

“እንጅነር ዓርከይ ወታእታእ ኣብዚሕካ 
ሕጂ እንታይ ወዲእካ፧ ኣነ ከይደ ኣለኹ።” 

“ሕራይ እሞ ...ዋላ ደሓን ክቕምቀም። 
እንታይ ደኣሞ ክገብር ካብ ምእሳር...፡” ሰመረ 
ዘረባ ክመልቈ ደለየ። ብስንባደ ዘረባ ኣቋሪጹ 
ንገዛእ ጸጒሪ ርእሱ ብኢዱ ደረዞ። ነተን 
ነዊሐን ዝነበራ ጸጒሪ ርእሱ ይሰናበተን ነበረ።

“እንጅነር ሃተፍተፍ ትብል ኣለኻ፤ ምእሳር 
ምስ ምቕምቃም እንታይ የራኽቦ፧ ሕጂ 
ተሰማሚዕካ ዲኻ ኣይተሰማማዕካን፧” ሳይሞን፡ 
ሰመረ ናይ ልቡ ክዛረብ ከም ዝሓሰበ ቆብ 
ኣበሎ።

“በቃ ተሰማሚዐ ኣለኹ፡” ሰመረ ከይፈተወ 
ተሰማምዐ።

“ብራቮ! ሕጂ ኣብቲ እንዳ ቀምቃማይ 
ምስ ኣተኻ ከምዚ ይሕሸኒ፡ ከምቲ ኢልካ 

ከይትመርጽ ታይሰን 
ኢኻ ክትቅምቀም፡” 

“ውይ! ታይሰን!” 
ሰመረ ናይ ልቡ ሰንበደ። 

“እወ ታይሰን! ዜሮ 
ማለት እዩ። ዳርጋ ልክዕ 
ከም ዝጥመቕ ዘሎ ቈልዓ 
ማለት እዩ።”

“እዋእ! ሓሚምኩም 
ዲኹም፧ ተመሃራይ 
መባእታ መሲለኩምሲ 
ታይሰን!” ናይ ልቡ 
ኮረየ።

“ኣነ ዝግድሰኒ 
ኣይኮንኩን። ገዲፈካ 
ክኸይድ እኽእል እየ። 
ዘለካ ኣማራጺ ምስምማዕ 
ጥራይ እዩ መስለኒ። 

እንተዘይኮይኑ ኣነ ክገድፈካ እኽእል እየ። ናይ 
መወዳእታ እዛረበካ ኣለኹ! ቻው!” ሳይሞን 
ናብ ገዝኦም ዝወስድ መገዲ ገጹ ተበገሰ።

“ግን ንስኻ እንታይ ዘይገበርካ፧ እቲ 
ገንዘብ በል ሃበኒ ባዕለይ ክኸፍሎ፡” ሰመረ፡ 
መቐምቀሚኡ ካብ ጁባኡ ኣውጺኡ ባዕሉ 
ክኸፍሎ ደለየ። ኣብ እንዳ ቀምቃማይ ኣትዩ 
ቈልዓ ክኸፍለሉ ኣይተዋሕጠሉን። ኣብ ጁባኡ 
ዓሰርተ ናቕፋ ጥራይ ነበሮ።

“ደሓን ኣይትሰከፍ ባዕለይ ክኸፍለልካ 
እየ። ጥራይ ንዓናይ ንእቶ፡” ሳይሞን ባዕሉ 
ከምዝኸፈለሉ ኣፍለጦ።

“ንስኻን ዓርክኻን እምበር ኣቋሲልኩምኒ፡
” ሰመረ ብሕርቃን ንሰመረ ገዲፍዎ ናብቲ 
እንዳ ቀምቃማይ ብናህሪ ኣተወ። ሳይሞን 
ደድሕሪኡ ሰዓበ። 

ሰመረ፡ ኣብ ውሽጢ’ቲ እንዳ ቀምቃማይ፡ 
ሓንቲ ሰብ ዘይነበራ ናጻ መንበር ረኺቡ ኮፍ በለ። 
ሳይሞን ድማ ኣብ መጸበዪ መንበር ተቐመጠ። 
ቀምቃሚ ካብቲ ኮፍ ኢሉሉ ዝነበረ ተንሲኡ 
ናብ ሰመረ ኣምርሐ። እቲ ቀምቃሚ፡ ጸጒሪ 
ናይ ሰመረ እናዳህሰሰ፡ “ዓመይ ከመይ ውዒልካ፧ 
ከመይ ክገብረልካ፡” እናተዛረበ መከላኸሊ ጸጒሪ 
ዝኸውን ጻዕዳ ጨርቂ ካብ ትሬቶ ስሒቡ 
ኣውጽአ።

ይቕጽል...

እቲ መርማሪ ቈልዓ
ዛንታመበል 16 ክፋል

ኣብ ትምህርቲ ዕዉታት ንኽትኮኑ

ዝ ብ ኢ ቦ ታ ታ ት

ባ ላ ታ ር

ን እ ቶ ኣ ጋ ር

ቶ ሓ በ ን ግ

ሓ ን ቲ በ ቢ

ር ን ዓ ሳ ት

ፋ ታ ኒ ካ ዓ

ፍ ረ ት ን ቢ ት

መልሲ እተመሳቐለ ቃላት ሕብሪ ልኸዩ

ፍቱዋት ተመሃሮ ርሑስ ምጅማር ትምህርቲ 
ይግበረልኩም እናበልና፣ ነዛ እትጅምርዋ ዘለኹም 
ዓመተ ትምህርቲ ዕዉታት ኴንኩም ክትዛዝሙ 
ተስፋና እዩ።

በሉ ንሕና ድማ እዛ እትጅምርዋ ዘለኹም 
ዓመተ ትምህርቲ ብኸመይ ተዓዊትኩም 
ትዛዝምዋ ምኽሪ ኣዳሊና ኣለና’ሞ፣ ሰናይ ንባብ!

1. ብመደብ ምጒዓዝ፡ 1. ብመደብ ምጒዓዝ፡ ከምቲ ኣብ ቤት 
ትምህርቲ በብክፍለ ግዜ ተመቓቒሉ ብመደብ 
እትመሃሩ፣ ካብ ትምህርቲ ምስ ወጻእኩም ድማ 
ብመደብ ምጒዓዝ ከድልየኩም እዩ። ስለዝኾነ 
እትድቅሱሉ ግዜ፡ እተጽንዑሉ ግዜ፡ እትጻወቱሉ 
ግዜ ብምስራዕ ዘለኩም ግዜ ግቡእ ክትጥቀምሉ 
ኣለኩም። እቶም ዕዉታት ተመሃሮ እቶም 
ንግዜኦም ብግቡእ ዝጥቀሙ ተመሃሮ ምዃኖም 
ዘክሩ። ነዚ ኣብ ግምት ብምእታው፡ ግዜኹም 
መዲብኩም፣ ብመደብ ተመርሑ።

2. ኣቐዲምካ ምንባብ፡2. ኣቐዲምካ ምንባብ፡ ንእትመሃርዎ ዓይነት 
ትምህርቲ ብቐሊሉ ንኽትርድእዎ ቅድሚ ቤት 
ትምህርቲ ምኻድኩም 
ኣብ ገዛ ኣንብብዎ። 
ከምዚ እንተገይርኩም 
መምህር ክገልጽ ከሎ 
ብቐሊሉ ክርድኣኩም 
እዩ።

3. ከይተኣከበ ምጽናዕ፡3. ከይተኣከበ ምጽናዕ፡ 
ዕዉታት ተመሃሮ 
ብመደብ ስለዝጐዓዙ 
ዝተመሃርዎ ከይተኣከበ 
ብዝግባእ የጽንዕዎ። 
ኣብ ግዜ ፈተና ድማ 
ተዛንዮም ይሰርሑ። 
ገለ ተመሃሮ ኣብ ግዜ ፈተና ጥራይ ስለዘጽንዑ 
ኣብ ትምህርቲ ዕዉታት ኣይኮኑን። ስለዚ ሎሚ 
ዝተመሃርኩሞ ገዛ ኬድኩም ክትደግምዎን 
ብዝግባእ ክትርድእዎን ፈትኑ። ንፍልጠት 
ደኣ’ምበር ንፈተና ኢልኩም ኣይተጽንዑ።

4. ቤት ንባብ ምምልላስ፡4. ቤት ንባብ ምምልላስ፡ ኣብ ቤት ንባብ ብዙሓት 
ዕዉታት ተመሃሮ ክትረኽቡ ስለ እትኽእሉ ቤት 
ንባብ ምኻድ ልመዱ። ምስ ዕዉታት ተመሃሮ 
ኣብ እትራኸቡሉ ግዜ ድማ ብዛዕባ ትምህርቲ 
ተዘራረቡ። እዚ ድማ ነንሕድሕድኩም 
ንኽትተሓጋገዙ ባይታ ይፈጥረልኩም እዩ። 
ብኸምዚ ኣገባብ ድማ ትምህርቲ ብቐሊሉ 
ክትሕዝዎ ትኽእሉ ኢኹም።

5. ምሕታት፡5. ምሕታት፡ ዝሓትት ሰብ ብዙሕ እዩ 
ዝፈልጥ። ስለዝኾነ ኣብ ቤት ትምህርቲ 
ንመምህራንኩም ዘይተረዳኣኩም ከይተሰከፍኩም 
ሕተቱ። ተወሳኺ ድማ ካባኹም ንዝዓብዩ 
ዘይተረዳኣኩም ወይ ክበርሃልኩም ዝደለኽሞ 

ሕተቱ። ምሕታት ምፍላጥ ስለዝኾነ ኵሉ ግዜ 
ሕተቱ። ዘይትሓትት ተመሃራይ ኣይፈልጥን 
እዩ።

6. ምሕጋዝ፡ 6. ምሕጋዝ፡ ንኣብነት ተመሃራይ ራብዓይ 
ክፍሊ እንተዄንካ ንተመሃሮ ቀዳማይ፡ ካልኣይ፡ 
ሳልሳይ ክፍሊ ክትሕግዝ ፈትን። እዚ ድማ 
ንእትመሃሮ ንኽትዝክሮ ሓገዝ ክኾነካ እዩ። 
ንሰባት ክትምህር ከለኻ ንገዛእ ርእስኻ ኢኻ 
እትመሃር። ስለዚ ትሕቴኹም ንዘለዉ ተመሃሮ 
ከይተሰከፍኩም መሃሩን ኣረድኡን። ብኸምዚ 
ከኣ ብሉጻት ተመሃሮ ክትኮኑ ኢኹም።

7. ኣብ ክለባት ምጥርናፍ፡7. ኣብ ክለባት ምጥርናፍ፡ ኣብ ኣብያተ 
ትምህርቲ ክለባት ኣንበብቲ፡ ክለባት ስነ ጽሑፍ፡ 
ክለባት ስፖርት... ስለዘለዋ ኣብዘን ክለባት 
ምጥርናፍ ብዙሕ ረብሓ ስለዘለዎ ክትጥርነፉ 
ኣለኩም። ኣብዘን ክለባት ምጥርናፍ ድማ ኣብ 
ቤት ትምህርቲ ንዝግበር ውድድር ንኽትሳተፉ 
ዕድል ክኸፍተልኩም እዩ። ካብ ቤት ትምህርቲ 
ሓሊፉ ድማ ምስ ካልኦት ኣብያተ ትምህርቲ 
ናይ ምውድዳር ዕድል ክፈጥረልኩም ይኽእል 

እዩ። ስለዚ፡ ነዚ ኣብ ግምት ኣእትውዎ።

8. ወለድኹም ናብ ቤት ትምህርቲ ከምዝበጽሑ 8. ወለድኹም ናብ ቤት ትምህርቲ ከምዝበጽሑ 
ምግባር፡ ምግባር፡ ወለዲ ኣብ ትምህርቲ ክከታተሉኹም 
ግቡኦም ስለዝኾነ ኣብ ሓደ ወርሒ ወይ ኣብ 
ክልተ ወርሒ መጺኦም ንኽከታተሉኹም 
ሓብርዎም። ዝበዝሑ ዕዉታት ተመሃሮ እቶም 
ወለዶም ናብ ቤት  ትምህርቲ እናኸዱ ብዘይ 
ምቊራጽ ዝከታተሉ እዮም። ወለዲ ናብ ቤት 
ትምህርቲ ምምጻእ ብዙሕ ረብሓ ስለዘለዎ 
ንወለድኹም ናብ ቤት ትምህርቲ ክመጽኡ 
ኣተባብዕዎም።

ዝተፈተኹም ተመሃሮ ኣብ ትምህርትኹም 
ዓወት እናተመነና፡ ወለድኹምን መምህራንኩምን 
ዝብሉኹም ብምስማዕ ኣብ ትምህርቲ ተገዳስነት 
ብምሕዳር ክትዕወቱ ካብ ሕጂ ጀሚርኩም 
ክትሰርሑ ንላቦ። ኣብ ትምህርቲ ራኢ ሃልይኩም 
ንራኢኹም ኣበርቲዕኩም ክትሰርሑ ጽዓሩ። 
ሰናይ ናይ ትምህርቲ ግዜ ይግበረልኩም!

ደቂ ኣንስትዮደቂ ኣንስትዮደቂ ኣንስትዮደቂ ኣንስትዮ
ሃ ማ ደ ኤሃ ማ ደ ኤ

“ነቶም ዘጕሃናዮም ስድራና ክንክሕሶም ኢና” ሰልጠንቲ ተሃደስቲኣገልግሎት ማእሰርትን ተሃድሶን ኤርትራ፡ 
ኣብ ትሕቲኡ ንዝርከቡ ናይ ሕጊ ተኣረምቲ 
ከም እሱራት ጥራሕ ጠሚቱ ኣይኰነን ብዘይ 
ገለ ቁም ነገር ዝሕዞም። ማእሰርቶም ምስ 
ወድኡ፡ ብዝፈጸሙዎ በደላት ተጣዒሶም 
ንስድራቤቶም፡ ሕብረተሰቦምን ሃገሮምን 
መታን ክኽሕሱ፡ ኣካዳሚያዊ ትምህርትን 
ሞያዊ ክእለትን እናቕሰመ’ዩ ንኣፍራይነት 
ድሉዋት ዝገብሮም። መሃይምነት ንዘየጥፍኡ 
ፊደል እናቝጸረ ክሳብ 12 ክፍሊ ዝውድኡ፡ 
ናይ ኮለጅ ዕድላት ትምህርቲ ንዘድልዮም 
ድማ ምስ’ተን ላዕለዎት ትካላት ትምህርቲ 
ተረዳዲኡ ብዲፕሎማን ዲግሪን እናምሃረ፡ 
ክሳብ ሕጂ ዘመረቖምን ናብ ብቑዓት 
ኣፍረይቲ ዜጋታት ዝቐየሮምን ተሃደስቲ 
ኣዝዮም ብዙሓት እዮም። 
ኣገልግሎት ማእሰርትን ተሃድሶን 

ሓዝሓዝ ድማ፡ ሓደ ካብ’ቶም ንተሃደስቲ 
ብኣካዳሚያዊ ትምህርትን ሞያዊ ክእለትን 
ኣብ ምህናጽ ተወፍዮም ዝሰርሑ ዘለዉ 
ኣብያተ ተሃድሶን ማእሰርትን ናይዛ ሃገር 
እዩ። በዚ መሰረት፡ ኣብ ዝሓለፈ ቀረባ 

እዋን፡ ብኢደ ጥበብ ንዘሰልጠነን 20 ደቂ 
ኣንስትዮ ተሃደስቲ ናይ ምምራቕ ስነ ስርዓት 
ኣካይዱ ነይሩ። እተን ብምኽንያት ምዕጻው 
ዓመተ-ትምህርቲ 2024/2025ን ምጅማር 
ዓመተ-ትምህርቲ 2025/2026ን ኣብ 
ዝተኻየደ ስነ ስርዓት ዝተመረቓ ተሃደስቲ 
ደቂ ኣንስትዮ፡ ናይ ዓመተ 2024/2025 
ኣካዳሚያዊ ትምህርተን ድሕሪ ምዝዛመን፡ 
ኣብቲ ከዕርፋሉ ዝግባአን ዝነበረ ናይ ክረምቲ 
እዋን’የን ነቲ ስልጠና ቀሲመናኦን ብዓወት 
ዛዚመናኦን። ኣብ እዋን’ቲ ስነ ስርዓት ከኣ፡ 
ካብ ኣዛዚ ኣገልግሎት ማእሰርትን ተሃድሶን 
ኤርትራ ብርጋደር ጀነራል ግርማይ መሓሪን 
ካልኦት ኣዘዝቲን ሓለፍትን ናይ’ቲ ክፍልን 
መሻርኽትን፡ ዝተዳለወለን ምስክር ወረቐት 
ተቐቢለን።    
ኣዛዚት ኣገልግሎት ማእሰርትን ተሃድሶን 

ሓዝሓዝ - ካፕተን ንጽህቲ ሚካኤል፡ ነቲ 
ዝተዋህበ ናይ ስልጠና መደብ ኣመልኪታ 
ክትገልጽ እንከላ ከምዚ ትብል፥ “እዘን 
ተሃደስቲ፡ ነቲ ናይ 2024/2025 ኣካዳሚያዊ 
ትምህርተን ምስ ዛዘማ፡ እቲ ግዜ ዕረፍቲ 
ዝበሃል ክረምቲ፡ ብዘይ ገለ ቁም ነገር ክባኽን 
ኣይደለናዮን። ኣብ መንጎ’ዘን ተሃደስቲ፡ 
ብዙሓት ሞያውያን ስለ ዝነበራና፡ ንዓኣተን 
በብሞያአን ወዲብና፡ ነተን ካልኦት ሲንጀር፡ 
ስርሓት ላኻን ስነ ጽባቐ ጸጕሪ ርእስን ከም 
ዝምህራአን ገይርና። ብኻልእ ኣዘራርባ፡ እተን 
ሰብ ሞያ፡ ሞያአን ናብ’ተን ሞያ ዘይብለን 
ተሃደስቲ ከም ዘሰጋግራኦ ገይርና ማለት’ዩ። 
ምስኡ’ውን፡ ቁጽሪን ቋንቋ እንግሊዝን ዓረብን 
ብመልክዕ ትዩቶርያል ከም ዝመሃራ ገይርና 
- መታን ኣብቲ ኣካዳሚያዊ ትምህርተን 
ክሕገዛ ማለት’ዩ። 
“እቲ ስልጠና ንኽልተ ወርሒ’ዩ ተኻይዱ። 

ውጽኢቱ ድማ ናይ ብሓቂ ዘዕግብ ነይሩ። 

ካብ ፍርያት ተሃደስቲ

ኣብ’ተን መምህራን ይኹን ኣብ’ተን ተመሃሮ 
ልዑል ትግሃትን ተገዳስነትን ዝረኣናሉ’ዩ 
ነይሩ። ብሕጂ’ውን ሕጽረት ሞያውያን 
ተሃደስቲ እንተዘይ ኣጋጢሙና፡ ነዚ 
ክረምታዊ ስልጠና ብዝለዓለ ደረጃ ክንቅጽሎ 
ኢና ከም መደብ ሒዝናዮ ዘለና። ክሳብ ሕጂ 
ግን፡ እቲ ዝለዓለ ኣተኩሮ ሂብና ንሰርሓሉ 
ዘለና - ኣካዳሚያዊ ትምህርቲ እዩ። ኣብዚ፡ 

ምንባብ ዳርጋ ከም ባህሊ ኢና ኣስሪጽናዮ 
ዘለና። ክለብ ኣንበብቲ ስለ ዘለና፡ ኣብ 
ነፍሲ ወከፍ ካሜራ ዘለዋ ተሃደስቲ ምሸታዊ 
መጽሓፍቲ ከየንበባ ኣይድቅሳን እየን። ነቲ 
መጽሓፍቲ ኣንቢበን ምስ ወድኣኦ ከኣ፡ ኩለን 
ካሜራታት በብወከልተን ኣቢለን፡ ጽማቝ 
ትሕዝቶ ናይቲ ዘንበባኦ መጽሓፍትን ካብኡ 
ዝቐሰማኦ ትምህርትን ብዝርዝር የቕርባ። 
ዝግምግማ ደያኑ ስለ ዘለዋአን፡ ብልዑል 
ተገዳስነት እየን ነቲ መጽሓፍቲ ዘንብባኦን 
ዘኮማስዓኦን። እዚ፡ ኣብቲ ኣካዳሚያዊ 
ትምህርተን እቲ ዝድለ ብቕዓት ንኽህሉወን 
ኣዝዩ ሓጋዚ ተራ ይጻወት ከም ዘሎ ድማ 
ከነረጋግጽ ክኢልና ኣሎና።   
“ጐድኒ ጐድኒ’ዚ ኣካዳሚያዊ ትምህርቲ፡ 

ስፖርት ወይ ኣካላዊ ምንቅስቓስ እውን 
ኣካል ዕለታዊ ንጥፈታት ተሃደስቲ እዩ። 
መዓልታዊ ንግሆ ሰዓት 6፡00 ተንሲአን 
ኩለን ኣብዚ ቀጽሪ ይጎያ። ናይ ምሸት ካብ 
ሰዓት 4፡00 ክሳብ ሰዓት 6፡00 ድማ፡ እተን 
ክጻወታ ዝኽእላ ብጋንታታት ተወዲበን 
ከም ኩዕሶ መርበብን ኩዕሶ ሰኪዐትን 
ዝኣመሰለ ስፖርታዊ ንጥፈታት የካይዳ። 
በዚ ምኽንያት፡ ዝበዝሓ ተሃደስቲ ክትርእየን 
ከለኻ፡ ድሓን ዝዀነ ኣካላዊ ጥንካረን ቅርጽን 
ኣለወን።”
ብተወሳኺ፡ ሓላፊት ምምሕዳር እሱራት 

ኣገ/ማእ/ተሃ/ሓዝሓዝ ተለንተ ንግስቲ 
ዑቕባስላሰ፡ ሞያ ምዕጣቕ ንህንጸት ብሉጻት 
ደቂ ኣንስትዮ ዘገልግል መሳርሒ ስለ 
ዝኾነ፡ ሰልጠንቲ ነቲ ብልዑል ተገዳስነት 
ዝተኸታተልኦ ሞያታት፡ ሰሪሐን ኣብ 
ረብሓታት ከውዕልኦ ኣዘኻኺራ። 
ኣብርሀት ግደይ (ቤቲ)፡ ዳይረክተር ቤት 

ትምህርቲ ኣገልግሎት ማእሰርትን ተሃድሶን 

ሓዝሓዝ ኰይና ትሰርሕ ዘላ ተሃዳሲት እያ። 
ንሳ፡ ብዛዕባ’ቲ ካብ ተሃደስቲ ናብ ተሃደስቲ 
ዝተዋህበ ናይ ክልተ ወርሒ ስልጠና 
ኣመልኪታ ርእይቶኣ ከተካፍል እንከላ፡ “ኣነ 
ናብዚ ተሃድሶ ቅድሚ ምእታወይ፡ ሰክረታሪ 
ሳይንስን ማነጅመንትን እየ ተማሂረ። ከም 
መምህርን ዳይረክተርን ኰይነ ድማ እሰርሕ 
ኣለኹ። ኣብዚ ዝሓለፈ ክረምቲ፡ ሰለስተ 

መደባት ትምህርቲ እዩ ነይሩና። ሓደ፡ 
ካብ ኢንተርነትን መጽሓፍትን ፈቲሽና፡ 
ተርጒምና፡ ብቪድዮ ኣሰኒና፡ ኩሉ ግዜ ዓርቢ 
ንሓደ ሰዓት ኣስተምህሮታት ከም ዝወሃበን 
ገይርና። ሓደ ካብኡ፡ ንኤች.ኣይ.ቪን ካልኦት 
ሕማማትን ዝምልከት ጥዕናዊ ኣስተምህሮታት 
እዩ። ተሃደስቲ ነቲ ኣስተምህሮታት ማዕረ 
ክንደይ ተኸታቲለናኦን ኣብ ሓንጎለን 
ሒዘናኦን ንምፍታሽ ከኣ፡ ውድድር 
ሓፈሻዊ ፍልጠት ኣዳሊና ገምጊምናዮ። 
ስለስተ ካሜራታት’ውን ተዓዊተን ሽልማት 
ወሲደን። በዚ ከኣ፡ እቲ ኣስተምህሮታት ኣዝዩ 
ዕዉት ምንባሩ ከነረጋግጽ ክኢልና።
“እቲ ካልኣይ፡ ከምዚ ካፕተን ንጽህቲ 

ዝገለጸቶ፡ እተን ተመሃሮ ኣብቲ ኣካዳሚያዊ 
ትምህርተን ሓገዝ ንክዀነን ኢልና፡ ቁጽሪ፡ 
እንግሊዝን ዓረብን ምሂርናየን። ዘተባብዕ 
ውጽኢት ድማ ረኺብናሉ። እቲ ሳልሳይን 
ዝዓበየን መደብና ዝነበረ፡ ንኢደ ጥበብ 
ዝምልከት ስልጠና ነይሩ። እተን ብላኻ 
ስፈታት ምስፋይ ዝኽእላ፡ ነተን ምስፋይ 
ዘይክእላ ከም ጊባቦ፡ መሶብ፡ መኾምብያ 
ወርቂ፡ መቐረብ መኣዲ፡ መውረዲ 
ጀበና፡ መብልዒ ቁርሲ፡ መውረዲ ጻሕሊ፡ 

ወዘተ. ምሂረናአን። እተን ሲንጀር፡ ሪካሞ፡ 
ምምሻጥን ቁኖን ዝኽእላ’ውን ከምኡ 
ነተን ዘይክእላ ብግቡእ ምሂረናአን። እተን 
ተመሃሮ ነቲ ስልጠና ልዑል ኣቓልቦ ሂበን 
ስለ ዝተኸታተላኦ፡ ሕጂ ብብቕዓት ኣብ 
ደረጃ’ተን ኣሰልጠንቲ በጺሐን ኣለዋ ክበሃል 
ይከኣል። ኣብ መወዳእታ፡ ንኣገልግሎት 
ተሃድሶን ማእሰርትን ሓዝሓዝ ከየመስገንኩዎ 
ክሓልፍ ኣይደልን። ብፍላይ ድማ ንካፕተን 
ንጽህቲ፣ ልክዕ ከምዚ ውላድካ ናብ ትምህርቲ 
ክኸይድ ከሎ ኩሉ ዘድልዮ ነገራት ተዕጥቖ፡ 
ንሳ’ውን ንዓና ከምኡ’ያ ትገብረልና። 
ብሕጽር ዝበለ፡ ካልኣይቲ ኣደና እያ።” 
ተሃዳሲት ኣስማይት መሓሪ እውን፡ ከም 

መምህር ኰይና ኣብቲ ናይ ክረምታዊ 
መደብ ትምህርቲ ተዋሲኣ እያ። ከምዚ 
ድማ ትብል፥ “ኣነ፡ መምህር ኰይነ ክሰርሕ 
ቅድሚ ምጅማረይ፡ ኣብዚ ቤት ማእሰርቲ 
ሲንጀርን ኣሰፋፍያ ስርሓት ላኻን ብግቡእ 
ተማሂረን ኢደይ ኣጽርየን እየ። ላኻ ንሓንቲ 
መርዓት ብ15 ናቕፋ እናዓደግና ነእትዎ። 
ሰፊና ድማ ወርሓዊ ኣብ ፍሉጥ ዕለት ናብ 
ደገ እናውጻእና ንሸጦ። እቲ ንሰፍዮ ኣብ 
ብቕዓቱን ጽባቐኡን ዝወጾ ስለ ዘይብሉ፡ 
ብዙሕ ሰብ’ዩ ዝጠልቦ። ‘ናይ ሓዝሓዝ 
ስፈ ደሊና’ እናበላ ዝመጽኣ ደቂ ኣንስትዮ 
ብዙሓት እየን። ስለዚ፡ ንሕና ግዜና ክንሰፊ፡ 
ክንርክም፡ ከነንብብን ክንመሃርን ኢና ነሕልፎ፣ 
ዝባኽን ግዜ የብልናን። ነዛ መግቢ ክንምገብ 
ግዜ ንስእነሉ እዋናት’ውን ኣሎ። 
“ንሕና፡ ዋላ’ኳ እሱራት እንተ ኾንና፡ 

ካብቲ ስድራና ዘለዉዎ ናብራ ንላዕሊ ኢና 
ኣብዚ ጽቡቕ ዘለና። ምኽንያቱ፡ ግዜና ኣብ 
ትምህርትን ኣብ ሞያን ነሕልፎ ስለ ዘለና። 
እዚ ከኣ፡ ብሳላ’ዞም ከም ኣባላት ስድራኦም 
እናርኣዩ ዝምዕዱና፡ ዘተባብዑናን ዝግስጹናን፡ 
ነብስና ብምትህርትን ሞያን ንኸነማዕብል 
ተጊሆም ዝሕግዙናን ዘለዉ ኣባላት ናይዚ 
ኣገልግሎት ማእሰርትን ተሃድሶን ዝተረኽበ 
ዕድል እዩ። ብሳላ’ቲ ውሕሉል ኣተሓሓዛኦም 
ኢና ረጊእና ንመሃር ዘለና። ስለዚ፡ ንኹሎም 
ኣባላት፡ ካብ ተራ ክሳብ ዝለዓሉ ሓለፍቲ 
ብልቢ ከመስግኖም እደሊ። ነተን ኣብ 
ንጥፈታት ናይዚ ተሃድሶ ዘይግደሳ ሓደ 
ክልተ ተሃደስቲ ድማ፡ ‘ግዜ ክጥቀመልና 
የብሉን፣ ንሕና ኢና ክንጥቀመሉ ዘለና’ 
ክብለን እደሊ።”     
ልዋም ዘርኣይ እውን፡ ሓንቲ ካብ’ተን 

ንብጾታ ኣካዳሚያውን ሞያውን ትምህርቲ 
ኣብ ምቕሳም ተወፍየን ዝሰርሓ ዘለዋ 
ተሃደስቲ መምህራን እያ። ነቲ ዝነበረ 
ክረምታዊ ትምህርቲ ድማ ብኸምዚ ዝስዕብ 
ትገልጾ፥ “ኣነ ብዛዕባ ቁኖ፡ ኣመሻሽጣን 
ኣተሓጻጽባን ጸጕሪ ርእሲ እየ ምሂረ። 
ብዙሕ ዓይነት ኣመሻሽጣን ኣቋንናን ድማ 
ከም ዝኽእላ ጌርናየን ኣለና። እዚ ቀሲመናኦ 
ዘለዋ ሞያ፡ ጽባሕ ንግሆ ካብዚ ወጺአን ናብ 
ሕብረተሰበን ምስ ተመለሳ፡ ናትና ዝብላኦ 
ስራሕ ሒዘን ርእሰን ንክኽእላ፡ ደቀን 
ንኸዕብያ፡ ስድራቤተን ንኽጥውራ ክሕግዘን 
እዩ። 
“ሓቂ ይሓይሽ፡ ኣገልግሎት ማእሰርትን 

ተሃድሶን ሓዝሓዝ ክበሃል ክሰምዕ እንከለኹ፡ 
ከምዚ ሲኦል ኰይኑ’ዩ ዝመስለኒ ነይሩ። 
ምስ ኣተኹዎ ግን፡ ከም ስሙ፡ ናይ ተሃድሶ 
ማእከል ኰይኑ ረኺበዮ። ብሕሉፍ ጌጋታትካ 
ተጣዒስካ ህይወትካ እተሐድሰሉ፣ ኣፍራዪ 
ዜጋ ንምዃን ነብስኻ ብትምህርትን ሞያን 
እትሃንጸሉ፣ ናይ መጻኢ መደባት ህይወትካ 
እትሕንጽጸሉ፣ ካብ ጭንቀት፡ ጣዕሳን ወረን 
ርሒቕካ ናብቲ ዝተሓደሰ ብሩህ ናይ መጻኢ 
ህይወትካ እናማዕደኻ እትትስፈወሉን 
እትሕጐሰሉን ስፍራ ኰይኑ ኢና ረኺብናዮ። 
በዚ ኣጋጣሚ ድማ ንሓለፍቲ ናይዚ ቤት 
ማእሰርትን ተሃድሶን ከመስግኖም እደሊ።”  
መርየም ጉዕሽ ድማ፡ ንብጾታ ርክያሞ ኣብ 

ምምሃር ዝነጠፈት ተሃዳሲት እያ። ከምዚ 
ክትብል ድማ ርእይቶኣ ተካፍል፥ “ኩላትና 
ተሃደስቲ ጌጋ ፈጺምና ኢና ናብዚ መጺእና 
ዘለና፣ ግን ኣብ ጌጋ ምንባር ዘይኰነስ፡ ነዚ 
ናይ ተሃድሶ ግዜ ናብ ረብሓና ንምቕያር 
ኢልና ኢና ንስልጥንን ነሰልጥንን ዘለና። 
እኹል ግዜን እኹል ቀረብ መሳርሒታትን 
ስለ ዘለና ከኣ፡ ነዚ ክልተ ብልጫታት’ዚ ኣብ 
ረብሓና ነውዕሎ ኣለና። ኣጋጣሚ ኰይኑ፡ ኣነ 
ክእለት ናይ ርክያሞ ስለ ዝጸንሓኒ፡ ክእለተይ 
ከይበቐቕኩ ናብ’ዘን ብጾተይ ኣሰጋጊረዮ 
ኣለኹ። ርክያሞ፡ ካብ ኣንሶላታት፡ ናይ ሳሎን 
ኣጭርቕቲ፡ ወዘተ. ብመርፍእን ፈትልን ጌርካ 
ዝስራሕ ስራሕ’ዩ። እንተ ድኣ ኣማዕቢልካዮ 
ከኣ፡ ጥልፊ’ውን ክትሰፍየሉ ትኽእል ኢኻ። 
እዚ ሞያ’ዚ ንዘልኣለም ምሳኻ ዝነብር ስለ 
ዝዀነ፡ ኣብ ዝኸድካ ኬድካ ክትሰርሓሉን 
ህይወትካ ክትመርሓሉን ስለ እትኽእል፡ 
ኣገዳስነቱ ኣቃሊልካ ዝርአ ኣይኰነን። 
ከምኡ ስለ ዝዀነ’ውን፡ እዘን ብጾትና ነቲ 
ትምህርቲ ብስነ ስርዓትን ብተገዳስነትን 
እየን ተኸታቲለናኦ። ቀልጢፈን ከኣ 
መሊኸናኦ። ኣብ መወዳእታ ክብሎ 
ዝደሊ፡ ንሕና ኣብዚ ኣካዳሚ፡ ኢደ ጥበብ፡ 
ሕክምና፡ ቋንቋ እናተመሃርና፡ መንፈስናን 
ኣካላትናን ብስፖርት እናዛነና፡ ካብ ናይቲ 
ኣብ ደገ ዘሎ ሰብ ዘይፍለ ህይወት ኢና 
ነሕልፍ ዘለና። በዚ ከኣ፡ ጽባሕ ንግሆ 
ህይወትና ኣመዓራሪናን ርእስና ክኢልናን፡ 
ነቶም ዘጕሃናዮም ስድራና ክንክሕሶም 
ምዃንና እየ ዝኣምን።”



ሓዳስ   ኤርትራ 25 ጥቅምቲ 2025 - ገጽ 11መበል 35 ዓመት ቁ.47

ስፖርትስፖርት
ሊድያ በረኸትሊድያ በረኸት

ስፖርትስፖርት

ራሽፎርድ ኣብ ባርሴሎና ክጸንሕ ይምነ
እንግሊዛዊ ኣጥቃዓይ ማርኩስ ራሽፎርድ፡ 

ኣብ ዝመጽእ ክራማት ኣብ ባርሴሎና ዘጽንሖ 
ናይ ልቓሕ ግዜኡ ምስዛዘመ ኣብዛ ክለብ 
ክጸንሕ ተመንዩ።
ራሽፎርድ፡ ኣብ ዝሓለፈ ክረምቲ እዩ፡ 

ካብ ማንቸስተር ዩናይትድ ናብ ባርሴሎና 

ተሰጋጊሩ። ባርሴሎና 28 ሚልዮን ፓውንድ 
ብምኽፋል፡ ነዚ ተጻዋታይ ቀዋሚ ኣባላ 
ክትገብሮ ኣማራጺ ኣለዋ። እዚ ዋጋ’ዚ፡ ምስ’ቲ 
ማን.ዩናይትድ ንዕኡ ንምሻጥ እትጠልቦ 40 
ሚልዮን ፓውንድ ዘይዳረግ’ዩ።
እዚ ወዲ 27 ዓመት ኣጥቃዓይ፡ ምስ 

ማን.ዩናይትድ ዘለዎ ውዕል ክሳብ 
2028 ኮይኑ፡ ኣሰልጣኒ ሩበን 
ኣሞሪም ምስታ ክለብ ክሳብ ዝሃለወ 
ግና፡ ኣብ ሜዳ ኦልድትራፎርድ 
መጻኢ ዘለዎ ኣይመስልን።
ራሽፎርድ ዝሓለፈ ዓመት ኣብ 

ካልኣይ እብረ ዓመተ ውድድር፡ 
ናብ ኣስቶንቪላ ብልቓሕ ምስ 
ተሰጋገረ፡ ኣብ ትሕቲ ዓላሚ 
ኡናይ ኢምረ ዳግማይ ክበራበር 
ክኢሉ ነይሩ’ዩ።
ሰሉስ ምሸት ኣብ ግጥማት 

ሻምፕዮንስ ሊግ ኣንጻር 
ኦሎምፒያኮስ ክልተ ሸቶታት 

ዘመዝገበ ራሽፎርድ፡ ዛጊት ኣብ 12 
ጸወታታት ባርሴሎና ሓሙሽተ ሸቶታት 
ኣመዝጊቡ ኣሎ።
ሰንበት ምሸት ኣብ ዝካየድ ግጥም ኤል 

ክላሲኮ ንፈለማ ግዜኡ ኣንጻር ሪያል ማድሪድ 
ንኽገጥም ተዳልዩ ዘሎ ራሽፎርድ፡ ኣብ ስጳኛ 
ክጸንሕ ዝደሊ እንተኾይኑ ኣብ ዝተሓተተሉ፡ 
“ብርግጽ! ኵዕሶ እግሪ ምስዛ ክለብ ብጽቡቕ 
የስተማቕሮ ኣለኹ። ከምዝመስለኒ ንዝኾነ 
ፍቕሪ ኵዕሶ እግሪ ዘለዎ፡ ባርሴሎና ኣብ 
ታሪኽ ናይዚ ውድድር ካብ ዘለዋ ብሉጻት 
ክለባት’ያ። ምስኣ ምጽዋት ድማ ክብሪ’ዩ።” 
ኢሉ። ዝረኸቦ መድረኻዊ ለውጢ 
ከምዘርብሖ ዝኣምን ራሽፎርድ ኣስዒቡ፡ 
“ሰባት ነዚ ይርስዕዎ እዮም። 23 ዓመታት 
ህይወተይ ግን ምስ ማንቸስተር ዩናይትድ’ዩ 
ነይሩ። ስለዚ ሓደ ሓደ ግዜ ለውጢ 
ኣድላዪ’ዩ። ምናልባት እዚ ዘለኽዎ ክኸውን 
ይኽእል’ዩ። ናይ ብሓቂ ድማ የስተማቕሮ 
ኣለኹ።” ኢሉ።

ሃገራዊ ፈደረሽን ኣትለቲክስ፡ ብዛዕባ ዶፒን ንሳልሳይ ግዜኡ ኣስተምህሮ ሂቡ
ብምውህሃድ ኮምሽን ባህልን ስፖርትን 

ኤርትራን ሃገራዊ ፈደረሽን ኣትለቲክስ 
ኤርትራን “ዶፒን ምስሊ ሃገር ዝድውን 
ገበን እዩ” ኣብ ትሕቲ ዝብል ጭርሖ፡ ብዛዕባ 
ናይ ሓይሊ መድሃኒት ንሳልሳይ ግዚኡ 
ኣስተምህሮኣዊ ሰሚናር ተኻዪዱ። 
ኣብቲ ኣብ ኣዳራሽ ኮምሽን ባህልን ስፖርትን 

ኤርትራ ዝተኻየደን ሓለፍቲ ሃገራዊ ፈደረሽን 
ኣትለቲክስ ኤርትራ፡ ኣሰልጠንቲ ኣትለታትን 
ኣብ ዓውዲ ኣትለቲክስ ዝነጥፉ ኣካላትን ኣብ 
ዝተረኽቡሉን ኣጋጣሚ፡ ብኣባላት ሃገራዊ ጸረ-
ወሃብቲ ሓይሊ መድሃኒት ኤርትራ ዝተዋደደ 
ኣስተምህሮ፡ ብፋርማሲስት ኣስመሮም በራኺ 
ቀሪቡ።
እቲ ኣስተምህሮ፡ ኣብ ዓይነታት ወሃብቲ 

ሓይሊ መድሃኒታት፡ ክልኩላት ባእታታት፡ 
በዞም መድሃኒታት ኣብ ስነ-ኣእምሮኣዊ፡ 
ኣካላዊን ጥዕናዊን ጸገማት፡ ወሃብቲ ሓይሊ 
መድሃኒታት ተጠቂምካ ኣወንታዊ መርመራ 
ምስ ዝርከብ ዝመጽእ ሕጋዊ ሳዕቤንን ዘተኮረ 
ነይሩ።
ኣብቲ ኣስተምህሮ ውሕሉል ስፖርታዊ 

ባህሊ ኤርትራ ንኽዕቀብን ንዘጋጥሙ ኣዝዮም 
ውሑዳት ተርእዮታት ንምውጋድን፡ ናይ 
ኩሉ ኣብ ስፖርት ዝነጥፍ ዜጋ ሓላፍነት 
ምዃኑ መዘኻኸሪ ቀሪቡ። ዝኾነ ስፖርታዊ 
ነዚ ገበን እዚ ብኣፍልጦን ብዘይኣፍልጦን 
ንኸይጥቀመሉ ዝተገብረ ኣስተምህሮ፡ ኣብ 
ምምዕባል ውርጹጽ ባህሊን ኣፍልጦን ዓቢ 
ጽልዋ ከምዝገብር ተገሊጹ።

ኣብቲ ኣስተምህሮ ካብ ብዙሓት ኣትለታትን 
ኣሰልጠንቲን ሕቶን ርእይቶን ቀሪቡ። 
ተሳተፍቲ፡ ከምዚ ዓይነት ኣስተምህሮ፡ 
ኣብ ንቕሓት ሕብረተ-ሰብ ስፖርት ዘለዎ 
ኣስተዋጽኦ ዕዙዝ ምዃኑ ብምግላጽ ቀጻልነት 
ክህልዎ ርእይቶ ኣቕሪቦም። 
ሃገራዊ ፈደረሽን ኣትለቲክስ፡ እዚ ናይ ዶፒን 

መርመራ ኣብ ዓበይቲ ሃገራውያን ውድድራት 

ንኽትኣታቶ ኣብ መስርሕ ከምዘሎን፡ ብሓፈሻ 
ኣብ ንቕሓት ኣሰልጠንቲን ኣትለታትን 
ክስርሓሉ ዝጸንሐን፡ ንቐጻሊ’ውን ብዝተዓጻጸፈ 
ድርኺት ኣብ ተግባር ከምዝውዕልን ሓቢሩ።
ዶፒን ኣብ ዓለም ሓደ ካብቶም ኣዝዮም 

ውጉዛትን ልሙዳትን ተርእዮታት እናኾነ ኣብ 

ዝኸደሉ ዘሎ እዋን፡ ንሕና ከም ኤርትራውያን 
ነዚ ተርእዮ’ዚ ብምግንዛብ፡ ካብዚ ተግባር’ዚ 
ክንሕረም ብኮምሽን ባህልን ስፖርትን ኤርትራ 
ብሓፈሻ ብፈደረሽን ኣትለቲክስ ኤርትራ ድማ 
ብፍሉይ ይስርሓሉ ከምዘሎ እውን ብተወሳኺ 
ሓቢሩ።

መደብ ጸወታ
ሎሚሎሚ

ፕሪመር ሊግ  ፕሪመር ሊግ  
ቸልሲ - ሳንደርላንድ 5:00 ድ.ቀ.
ኒውካስል - ፉልሃም 5:00 ድ.ቀ.

ማን.ዩናይትድ - ብራይተን 7:30 ድ.ቀ.
ብረንትፎርድ - ሊቨርፑል 10:00 ድ.ቀ.

ላሊጋላሊጋ
ጂሮና - ኦቪዶ 3:00 ድ.ቀ.

እስጳኞል - ኢልች 5:15 ድ.ቀ.
ኣትለቲኮ ቢልባኦ - ገታፈ 7:30 ድ.ቀ.

ሰንበት ሰንበት 
ፕሪመር ሊግፕሪመር ሊግ

ዎልቭስ - በርንለይ 5:00 ድ.ቀ.
ኣርሰናል - ክሪስታል ፓላስ 5:00 ድ.ቀ.
ኣስቶን ቪላ - ማን.ሲቲ 5:00 ድ.ቀ.
በርንማውዝ - ኖቲንግሃም 5:00 ድ.ቀ.
ኤቨርተን - ቶተንሃም 7:30 ድ.ቀ.

ላሊጋላሊጋ
ሪያል ማድሪድ - ባርሴሎና 6:15 ድ.ቀ.

ኦሳሱና - ሰልታ ቪጎ 8:30 ድ.ቀ.
ሰኑይ ሰኑይ 
ላሊጋላሊጋ

ርያል ቤትስ - ኣትለቲኮ ማድሪድ 
11:00 ድ.ቀ.

ጋብሪኤል ጂሰስ፡ ኣብ መሳርዕ ኣርሰናል . . .

ኣጥቃዓይ ኣርሰናል ጋብሪኤል ጂሰስ 
ካብ ወርሒ ጥሪ ጀሚሩ ምስ ኣርሰናል 
ኣይተሰለፈን፡ እንተኾነ ግን ክሳብ ሕጂ 
ሃሙን ቀልቡን ኣብ መደባት ሚካኤል 
ኣርቴታ ክኣትው እዩ ተስፍኡ።
ጋብሪኤል ጂሰስ  ተመሊሱ ምስቶም ኣብ 

ትሕቲ ዓላሚ ሚካኤል ኣርቴታ ዝእለዩ 
11 ተጻወትቲ ንምስላፍ ይጽዕር ከምዘሎ 
ሓቢሩ።

ጂሰስ ኣብ ወርሒ ጥሪ ብዘጋጠሞ 
ማህረምቲ ብርኪ መጥባሕቲ ድሕሪ ምግባሩ 
ካብ ጸወታ ወጻኢ ኮይኑ ከምዘሎ ይፍለጥ።
እዚ ብራዚላዊ ኣህጉራዊ ተጻዋታይ፡ ኣብ 

2022 ካብ ማን.ሲቲ ናብ ኣርሰናል ኣብ 
ዝገዓዘሉ፡ ቅልጡፍ ውጽኢት ከርኢ’ኳ 
እንተኸኣለ፡ ውህሉል ማህረምቱ ግን ንደረጃ 
ብቕዓቱ ኣብ ሜዳ ለጠቕ ከብሎ ተራእዩ። 
ጂሰስ  ኣብ መስኮት ምስግጋር ወርሒ ጥሪ 

ካብ ኣርሰናል ክወጽእ ምዃኑ ክግለጽ’ኳ 
እንተጸንሐ፡ እዚ ወዲ 28 ዓመት ተጻዋታይ 
ምሉእ ብምሉእ ኣድህቦኡ ናብ ዳግመ 
ምስላፍ ኮይኑ፡ መጻኢኡ ካብ ስታድዩም 
ኤምሬትስ ከምዘይርሕቕ ይዛረብ።
ጂሰስ፡ “ኣርቴታን ቦርድ ኣርሰናልን 

ንኽምለስ ሃንቀውታ ከምዘለዎም 
ይዛረቡ’ዮም። ካብዛ ክለብ ወጻኢ ንነብሰይ 
ኣይርእያን እየ። ክሳብ 2027 ውዕል ኣለኒ፡ 
ክሳብ ሽዑ እንተዘይተሓዲሱ፡ እንተወሓደ 
ክሳብ 2027 ኣብታ ክለብ ክህሉ’የ።” ኢሉ።

“ኤስተቫኦ ባሎን ዲ’ኦር ክዓትር ይኽእል’ዩ” ማሬስካ
ናይ ክንፊ ኣጥቃዓይ ብራዚላዊ ኤስተቫኦ 

ኣብ ቸልሲ ብዘርእዮ ዘሎ ድሙቕ ብቕዓት፡ 
ዓላሚ ኤንዞ ማሬስካ ነዚ ኣመልኪቱ፡ ሽልማት 
ባሎን ዲ’ኦር ንምዕታር ዘይክእለሉ ምኽንያት 

ከምዘየለ ገሊጹ።
እቲ ኣሰልጣኒ ቸልሲ፡ ኤስተቫኦ ኣብ ቀረባ 

መጻኢ ሕጹይ ባሎን ዲ’ኦር ከም ዝኸውን’ዩ 
ዝእምት።

እዚ ወዲ 18 ዓመት ኣጥቃዓይ፡ ኣብ 
ዝሓለፈ ክራማት ካብ ፓልሜራስ ናብ ሓንቲ 
ካብ ዓበይቲ ክለባት ፕሪምየርሊግ ዝኾነት 
ቸልሲ ብምምጻእ ምስታ ክለብ ብቕልጡፍ 
ከም ዝተወሃሃደ ይግለጽ።
ኤስተቫኦ፡ ጋንታኡ ኣንጻር ሊቨርፑል 

ኣብ ዘካየደቶ ግጥም ግዜ ኣብ ምእካሉ 
ብመገዱ ንዝረኸበታ ሸቶ ተዓዊታ ወጺኣ። 
ብተመሳሳሊ፡ ኣብዚ ሰሙን’ዚ ኣብ ግጥማት 
ሻምፕዮንሊግ ቸልሲ ንኣያክስ 5ብ1 ኣብ 
ዝሰዓረትሉ ጸወታ’ውን ሸቶ ብምእታዉ 
ካብቶም ወሰንቲን ዝነኣሰ ኣመዝጋቢ ሸቶን 
ቸልሲ ክኸውን ክኢሉ’ዩ።
ነዚ ምርኩስ ገይሩ ዓላሚ ማሬስካ ኣብ ዝሃቦ 

ሓበሬታ፡ እቲ መንእሰይ ኣጥቃዓይ፡ “ንጽዋእ 
ባሎን ዲ’ኦር፡ ወይ ድማ ብሉጽ ሽልማት ፊፋ፡ 
ክረጋረግ ከም ዝኽእል ኣይጠራጠርን’የ። 
ኣብ ዕብየትን ምምሕያሽን ጥራይ ከተኩር 
ይግብኦ። ድሕሪኡ እቶም ሽልማታት 
ባዕሎም ኣብ ኢዱ ክኣትዉ’ዮም” ብምባል 
ማሬስካ ብሩህ መጻኢ ከም ዘለዎ ተዛሪቡ።

ስሎት፡ ሳላሕ ናብ ስሩዕ ቁመና ከም 
ዝምለስ ገሊጹ

መሓመድ ሳላሕ ኣብ ናይ ሎሚ ዓመት 
ግጥማት፡ ብቕዓቱ ከም ዝነከየ ኣብ ዝግለጸሉ 
ዘሎ እዋን፡ ብኽእለት ናይዚ ግብጻዊ 
ኣጥቃዓይ ዝኾነ ስክፍታ ከም ዘይብሉ 
ዓላሚኡ ገሊጹ።
ኣስልጣኒ ክለብ ሊቨርፑል - ስሎት፡ 

መሓመድ ሳላሕ ከም ሰብ መጠን ንብሉጽ 
ብቕዓቱ ዳግማይ ንምሕዳስ ግዜ ከም 
ዘድልዮ ኣስሚሩሉ።
ሳላሕ፡ ኣብዛ ዓመተ ጸወታ ከቢድ 

እዋን’ዩ ዘሕልፍ ዘሎ። ብረቡዕ ምሸት ኣብ 
ግጥማት ሻምፕዮንስሊግ ኣንጻር ኢንትራክት 
ፍራንክፈርት ክለቡ ንዝረኸበቶ ናይ 5ብ1 

ዓወት ኣማዕድዩ እዩ ተኸታቲልዎ።
ሳላሕ ኣብ ሊቨርፑል ንፈለማ ግዜ ካብ 

ፍጹም ቅላዕ ወጻኢ ሸቶ ከየመዝገበ፡ ሸውዓተ 
ተኸታታሊ ጸወታታት ፕረምየርሊግ 
ኣሕሊፉ ኣሎ።
ቅድሚ እቲ ብሰንበት ናብ ብሬንትፎርድ 

ዝገበሮ ጉዕዞ፡ ስሎት ብጉዳይ ሳላሕ 
ንጋዜጠኛታት ኣብ ዝሃቦ መግለጺ፡ 
“ተጻወትቲ ዕድላት ይስእኑ፡ ንሱ ውን 

ሰብ’ዩ። እቲ ዘገድስ ንሊቨርፑል ኩሉ ግዜ 
ሸቶታት ዘመዝግብ ምዃኑ’ዩ። ምሉእ 
ህይወቱ ከምኡ ገይሩ’ዩ፡ ኣብ ዝቕጽሉ 
ሰሙናትን ኣዋርሕን’ውን ከምኡ ክገብር’የ 

ዝጽበዮ። ኣብታ ጋንታ ብርግጽ ቁሩብ 
ለውጢ ምምጻእ ከድል’ዩ። እዚ ማለት ኩሉ 
ሰብ ሓድሽ ምትእስሳር ከርኢ ክግደድ’ዩ።” 
ኢሉ።
ስሎት ምስ ኣይንትራክት ንዝካየድ ግጥም 

ንሳላሕ ኣብ ተቐያሪ ወንበር ክቐርብ ጸቕጢ 
ተገይሩሉ’ኳ እንተነበረ፡ እዚ ሆላንዳዊ ዓላሚ 
ግን ኣካል ምዝውዋር ተጻወቱ ምዃኑ 
ገሊጹ’ሎ።
ስሎት፡ ወሲኹ፡ “ኣብ ዓለምና ዘለዋ ኩለን 

ዓበይቲ ክለባት እንተርኢኻየን ኩለን ሓደ 
ጸወታ ምሉእ ክጻወቱ ዝኽእሉ ልዕሊ 11 
ተጻወትቲ ኣለወን። ንዓይ ድሕሪ’ቲ ኣብ 
ክራማት ዘጋጠመና ብዙሕ ለውጥታት ኩሉ 
ግዜ ዝጽበዮ ነገር’ዩ።”ኢሉ።
ሁጎ ኤኪቲከን ኣሌክሳንደር ኢሳቕን 

ኣንጻር ኣይንትራክት ብሓባር ኣብ 
ቅድሚት ጀሚሮም፡ ኣብዚ ሎሚ ተካይዶ 
ግጥም ምስ ብሬንትፎርድ ብመስበርቲ 
ምስላፎም ዘጠራጥር ከይኮነ ኣይክተርፍን’ዩ። 
ብተወሳኺ ጀረሚ ፍሪምፖንግ ናይ 
ጭዋዳታት ምህሰይቲ ብምርካቡ ካብ 
ጸወታ ወጻኢ ክእለ ክግደድ’ዩ። ብቕዓት 
ራያን ግራቨንበርች’ውን ኣብ ምልክት ሕቶ 
ዝኣቱ’ዩ ክከውን።
ሊቨርፑል ኣብ ዘካየደተን ኣርባዕተ 

ግጥማት፡ ተኸታታሊ ስዕረት ተጎናጺፋ’ያ።



ሓዳስ   ኤርትራ

ዜና ዓለምዜና ዓለምዜና ዓለምዜና ዓለም
ዮርዳኖስ ጸጋይዮርዳኖስ ጸጋይ

“ምስ ሩስያ ዘለና ወተሃደራዊ ርክብ ብዝለዓለ ክቕጽል’ዩ” ኪም ጆንግ ኡን
መራሒ ሰሜን ኮርያ ኪም ጆንግ ኡን፡ 

ኣብ መንጎ ሃገሩን ፈደረሽን ሩስያን ዘሎ 
ወተሃደራዊን ሕውነታዊን ምትሕብባር 
ብቐጻሊ ከም ዝምዕብል ገሊጹ።
ኪም ጆንግ ኡን ነቲ መግለጺ፡ ኣብቲ 

ኣብ መንጎ ፈደረሽን ሩስያን ዩክሬንን ኣብ 
ዝካየድ ዘሎ ኲናት ኣብ ጎድኒ ሰራዊት 
ሩስያ ኮይኖም ንዝተዋደቑ ወተሃደራት 
ሰሜን ኮርያ ንምዝካር ኣብ ዝተኻየደ ህዝባዊ 
ጽንብል’ዩ ኣስሚዑ።
ንሱ ወሲኹ፡ ክልተኣዊ ምሕዝነት ሃገሩን 

ፈደረሽን ሩስያን፡ ብሽርሒ ምዕራባውያን 

ሃገራት ከይተዓናቐፈ ንቕድሚት ከም 
ዝምርሽ ኣነጺሩ።
መራሒ ሰሜን ኮርያ ኪም ጆንግ ኡንን 

ፕረዚደንት ፈደረሽን ሩስያ ቭላድሚር 
ፑቲንን፡  ኣብ ልዕሊ ሓንቲ ሃገር ዝተፈጸመ 
መጥቃዕቲ ከም ኣብ ልዕሊ ክልተአን 
ዝተፈጸመ ከም ዝሕሰብ ዝገልጽ ሓድሕዳዊ 

ናይ ምክልኻል ስምምዕ ምፍራሞም 
ምንጭታት ዜና ይሕብሩ።
ሰሜን ኮርያ፡ ኣብ ኲናት ዩክሬን-ፈደረሽን 

ሩስያ፡ ኣብ ጎድኒ ሞስኮ ብምዃን፡ ናይ 
ሰራዊት፡ ተተኮስቲ መዳፍዕን ሚሳይላትን 
ሓገዝ ናብታ ሃገር ከም ዝለኣኸት፡ ጸብጻባት 
የመልክቱ።

ትራምፕ፡ ምስ ካናዳ ክካየድ ዝጸንሐ ንግዳዊ ዘተ ከም 
ዘብቀዐ ኣፍሊጡ

ፕረዚደንት ኣመሪካ ዶናልድ ትራምፕ፡ 
ምስ ካናዳ ከካይዶ ዝጸንሐ ንግዳዊ ዘተ 
ደው ከም ዝበለ ሓቢሩ።
ፕረዚደንት ትራምፕ ኣብ ማሕበራዊ 

መራኸቢታት ‘ትሩዝ ሶሻል’ ኣብ ዝዘርግሖ 
ጽሑፍ፡ ካናዳ፡ ፕረዚደንት ኣመሪካ ነበር 
ሮናልድ ሬገን ዝተዛረቦ ዘረባ ተጠቒማ፡ 

ኣንጻር’ቲ ኣብ ልዕሊ ምስ ሃገሩ ንግዲ 
ዘካይዳ መሻርኽቲ ሃገራት ዝሰልዖ ቀረጽ 
ዝጉስጉስ መወዓውዒ 
 ዝተፈብረኸ ምዃኑ ብምኽሳስ፡ ኩሉ 

ምስታ ሃገር ከካይዶ ዝጸንሐ ንግዳዊ 
ዝርርባት ካብ ሕጂ ንደሓር ከም ዘብቀዐ 
ኣነጺሩ።

ፕረዚደንት ትራምፕ፡ ኣብ ቀዳማይ እብረ 
ስልጣኑ፡ ምስ ሜክሲኮን ካናዳን ኣብ ትሕቲ 
‘ናጻ ቀረጽ’ ዝብል ውዕል ንግዲ ክካየድ’ኳ 
እንተ ተሰማምዐ፡ ኣብ ዝሓለፉ ኣዋርሕ ግን፡ 
ኣብ ልዕሊ ካብ ካናዳ ናብ ዕዳጋታት ሃገሩ 
ዝኣቱ ንግዳዊ ፍርያት ልዑል መጠን 
ቀረጽ ምውሳኑ፡ ምንጭታት ይሕብሩ።
ቀዳማይ ሚኒስተር ካናዳ ማርክ ካርኒይ 

ከኣ፡ ነቲ ብዋሺንግተን ኣብ ልዕሊ ንግዳዊ 
ፍርያት ሃገሩ ዝተወሰነ ልዑል መጠን 
ቀረጽ ንምንካይ፡ ምስ ፕረዚደንት ትራምፕ 
ዝርርብ ከካይድ ምጽንሑ ይዝከር።
ፕረዚደንት ትራምፕ፡ እቲ መወዓውዒ፡ 

ነቲ ኣብ ቀረጽ ኣመልኪቱ ኣብ ዝመጽእ 
ሕዳር ብላዕለዋይ ቤት ፍርዲ ኣመሪካ 
ዝወሃብ ኣገዳሲ ውሳነ ንምጽላው ዝዓለመ 
ምዃኑ ገሊጹ።
ካናዳ፡ ነቲ ፕረዚደንት ትራምፕ ኣብ 

ማሕበራዊ መራኸቢ ዝዘርግሖ መግለጺ 
ዝኾነ ምላሽ ኣይሃበትሉን ዘላ።

ሕ/ኤውሮጳ፡ ኣብ ጉዳይ ዝደስከለ ንብረት ሩስያ ከም 
ዘይተሰማምዐ ተሓቢሩ

መራሕቲ ሕብረት ኤውሮጳ፡ ኣብ 
ቤልጅዩም ደስኪሉ ዝርከብ ንብረት 
ፈደረሽን ሩስያ፡ ንዩክሬን ብመልክዕ 
ልቓሕ ክወሃብ ኣብ ዝጠልብ እማመ፡ 
ክሰማምዑ ከም ዘይክኣሉ ተሓቢሩ።
እቲ ጉዳይ ኣብ ዝመጽእ ታሕሳስ 

ዳግማይ ክለዓል ትጽቢት ከም ዘሎ’ውን 
ተገሊጹ።
ብመሰረት ጸብጻብ ‘ብሉምበርግ’፡ 

ሰበ ስልጣን ሕብረት ኤውሮጳ፡ ኣብቲ 
ዝሓለፈ ሓሙስ ኣብ ብራስለስ ዘካየድዎ 

ዋዕላ፡ ካብቲ ኣብ ቤልጅዩም ዝርከብ 
ዝደስከለ ዘይንቀሳቐሰ ንብረት ማእከላይ 
ባንክ ሩስያ፡ 163 ቢልዮን ዶላር ንዩክሬን 
ብመልክዕ ‘ናይ ጽገና ልቓሕ’ ክወሃባ 
ዝጠልብ እማመ ኣቕሪቦም ነይሮም።
ኣብቲ ዝቐረበ እማመ፡ ዩክሬን ምስ 

ፈደረሽን ሩስያ እተካይዶ ኣብ ዘላ ኲናት 
እንተ ደኣ ተዓዊታ፡ ሩስያ ከኣ ስዕረታ 
ተኣሚና ኣብ ልዕሊ እታ ሃገር ዘውረደቶ 
ዕንወት ክትክሕስ እንተ ደኣ ተሰማሚዓ፡ 
እቲ ሃገራት ኤውሮጳ ንዩክሬን ብመልክዕ 

ልቓሕ ክህባኣ ሓሲበን ዘለዋ መጠን 
ገንዘብ፡ ናብ ፈደረሽን ሩስያ ክመልስኦ 
ምዃነን ተጠቒሱ ኣሎ።
እንተኾነ፡ ገለ ኣባላት ናይቲ ሕብረት፡ 

ነቲ ዝቐረበ እማመ ‘ዘይመስል’ ክብሉ 
ነጺጎሞ ኣለዉ።
ኣብቲ ኣኼባ፡ ቀዳማይ ሚኒስተር 

ቤልጅዩም ባርት ደ ዌቨር፡ እቲ ኣብ 
ሃገሩ ኣብ ዝመደበሩ ፋይናንስያዊ 
ኩባንያ ‘ዩሮክሊር’ ዝርከብ ዝደስከለ 
ንብረት ፈደረሽን ሩስያ ብመልክዕ ልቓሕ 
ንዩክሬን ምስ ዝወሃብ፡ ነቲ ዝስዕብ መዘዝ 
ኩለን ኣባላት ናይቲ ሕብረት ሓላፍነት 
ክወስዳሉ ከም ዝግባእ ኣተሓሳሲቡ።
ድሕሪ መግለጺ ቀዳማይ ሚኒስተር 

ባርት ደ ዌቨር፡ እቲ ኣኼባ ናብ ዕግርግር 
ከም ዝተቐየረ’ውን፡ መርበብ ሓበሬታ 
‘ፖሎቲኮ’ ኣመልኪቱ።
ኣፈኛ ክረምሊን ዲሚትሪ ፔስኮቭ፡ 

ሃገራት ምዕራብ ብዘይሕጋዊ መንገዲ 
ኣብ ባንክታተን ንዝርከብ ንብረት ሃገሩ 
ንዩክሬን ምስ ዝህባኣ፡ ብዝኾነ ይኹን 
መንገዲ ኣብ ቅድሚ ሕጊ ክቐርባ 
ምዃነን ኣጠንቂቑ።

ህንዲ፡ 8.8 ቢልዮን ዶላር 
ንምክልኻል ትስልዕ

ሚኒስትሪ ምክልኻል ህንዲ፡ 
ወተሃደራዊ ዓቕሙ ንምዕባይ 
ዘኽእልዎ ብዓይነቶም ዝማዕበሉ 
ሚሳይላት፡ ኤሌክትሮኒካዊ ስርዓታት 
ምክትታልን መራኽብን ንምሽማት፡ 
8.8 ቢልዮን ዶላር ባጀት ከም ዘጽደቐ 
ሓቢሩ።
ህንዲ፡ ኣብዚ ዓመት’ዚ ምስ ምክልኻል 

ዝተኣሳሰሩ ብዙሓት ፕሮጀክትታት 
ከተጽድቕ እንከላ፡ ናይ ቢልዮናት 

“ኣብ ሱዳን ልዕሊ 30 ሚልዮን ሰባት ህጹጽ ሰብኣዊ 
ሓገዝ የድልዮም ኣሎ” ትካላት ሕቡራት ሃገራት

ማዕከን ገንዘብ ህጻናት ሕቡራት ሃገራት፡ 
ኣህጉራዊ ውድብ ስደተኛታት፡ ትካል 
ስደተኛታት ሕቡራት ሃገራትን ፕሮግራም 
መግቢ ዓለምን፡ ኣብ ሱዳን ዘሎ ቅልውላው 
ህጹጽ ኣህጉራዊ ኣቓልቦ ክወሃቦ ዝጽውዕ 
ሓባራዊ ጋዜጣዊ መግለጺ ከም ዘውጽኡ 
ተሓቢሩ።
እቶም ትካላት ሕቡራት ሃገራት፡ 15 

ሚልዮን ህጻናት ዝርከብዎም 30 ሚልዮን 
ህዝቢ ሱዳን፡ ህጹጽ ሰብኣዊ ሓገዝ የድልዮ 
ከም ዘሎ ኣነጺሮም።

ኣብቲ ሓባራዊ መግለጺ፡ እቲ ልዕሊ ክልተ 
ዓመት ኣቑጺሩ ዘሎ ግጭት ሓድሕድ 
ሱዳን፡ ሰፊሕ ግህሰት ሰብኣዊ መሰላት፡ 
ጥሜትን ዕንወት ትሕተ ቅርጺ ኣገደስቲ 
ወሃብቲ ኣገልግሎታትን ብምኽታል፡ 
ብፍላይ ንህጻናትን ደቂ ኣንስትዮን ብኸቢድ 
ሃስይዎም ከም ዘሎ ተጠቒሱ።
ሕጽረት ምወላ’ውን ሓደ ካብቲ 

ንቕልውላው ሱዳን መሊሱ ዘጋድድ ዘሎ 
ምኽንያት ምዃኑ፡ ኣብቲ ዝወጽአ መግለጺ 
ተገሊጹ።

ዶላር ወተሃደራዊ መሳርያታት እውን 
ምዕዳጋ ምንጭታት የረድኡ።
ኣብ ዝሓለፈ ነሓሰ’ውን፡ እታ ሃገር ናይ 

ኣስታት 7.6 ቢልዮን ዶላር ዝግመት 
እማመ ዕድጊ ወተሃደራዊ መሳርያታት 
(ሚሳይላት፡ ሰብ ኣልቦ ነፈርትን ካልእን) 
ከም ዘጽደቐት ይዝከር።
ህንዲ፡ ሓንቲ ካብ’ተን ብሸመተ 

ኣጽዋር ኣብ ቅድሚት ዝስርዓ ሃገራት 
ዓለም ምዃና ይንገረላ።

